
Бүгінгі нөмірде:

●Жағымды жаңалық ●Үнқосу

Адал азаматтар 
баянды 

болашағымыздың 
бастауы

Қ. ЖАНАСБЕКОВ,
Сарқан аудандық 
«Ардагер-
лер ұйымы» 
филиалының  
төрағасы

Мемлекет басшысының «Еге-
мен Қазақстан» газетіне берген 
сұхбатының негізгі мақсаты еліміз 
үшін маңызды оқиғаларға толы болған 
өткен жылдың жетістіктерін алдағы 
2024 жылы да жоспарлы әрекеттер 
жасалатынын халыққа жеткізу деп 
ойлаймын. Тілшілердің сұрағына 
байланысты қаңтар оқиғасын да на-
зардан тыс қалдырмады. Ел тари-
хында ерекше орны бар тұлғалар: 
Қаныш Сәтбаевтың 125 жылдығы, 
Сағадат Нұрмағамбетов пен Рахым-
жан Қошқарбаевтардың 100 жылдығы 
өтетінін тілге тиек етті.

Сұхбаттасу түріндегі форматқа 
еліміздің бас газеті "Егемен Қазақстан-
ның" таңдап алынуын жұртшылық 
жылы ілтипатпен қабылдады.

Сұхбатта рухани тақырып та 
қалыс қалған жоқ. Президенттің 
мына сөздеріне назар аударалық: 
"Біз өткенді аңсаумен өмір сүрмеуіміз 
керек. Керісінше келешегімізді 
кемел етуге ұмтылып, ұлттың 
ұлылығын нақты іспен дәлелдеуге 
тиіспіз. Дүниетанымымызға жат 
мәдениеттерге көзсіз еліктеу осы 
жалған патриотизмнен, даңғойлықпен, 
дарақылықтан сақтануымыз ке-
рек. Халқымыздың бойындағы 
кемшіліктерге көз жұма қарамай, одан 
арылуымыз қажет".

Президент осы сөздері арқылы 
ел болашағы жастардың қолында 
екенін жеткізді. Тәуелсіз ел тірегі 
білімді ұрпақ десек, жаңа дәуірдің күн 
тәртібінде тұрған негізгі және басты 
мәселе  - білім беру, ғылымды дамыту.

Өркениет біткеннің өзегі ғылым, 
тәрбие екендігіне ешкімнің тала-
сы жоқ. Осы орайда біздің ең ба-
сты міндетіміз – ұлттың тарихын, 
мәдениетін, тілін қастерлей білетін 
және оны жалпы азаматтық деңгейдегі 
рухани құндылықтарға ұштастыра 
білетін тұлға тәрбиелеу.

Президент айтқандай біз көшке 
ілесіп емес, сол көшті бастайтын 
елдердің қатарында болғанымыз 
шарт. Жақсыдан үйреніп, жаман-
нан жирене білуіміз керек. Ұлттық 
құндылықтар дегенде адалдық пен 
жанашырлық   секілді ізгі қасиеттерді 
бойына сіңірген жанды адал азамат 
деп жүрміз. Әділетті Қазақстанды 
адал азаматтар құрайды. Ал, адал 
азамат дегеніміз – адал ғылым, адал 
ұстаз, адал шәкірт. Сұхбат осы ойға 
жетелеуімен құнды. 

Жыл өткен сайын экономи-
каның барлық салаларымен 

қатар денсаулық сақтау жүйесі 
де тың өзгерістерге толы болып 
келеді. Денсаулық сақтау саласы 
үшін халыққа сапалы медициналық 
қызмет көрсету – басты міндет 
болып табылады. Бұл тұрғыда 
өңірде атқарылып жатқан 
жұмыстар, жаңашылдықтар да 
жетерлік. Мәселен, бұрынғы ба-
лалар, терапия бөлімі орналасқан 
2 қабатты ғимаратта балаларға 
арналған оңалту орталығының 
құрылысы жүріп жатыр. 

Аудандық орталық аурухананың ди-
ректоры Алтай Шұлғаубаев орталықтың 
атқаратын қызметін бізге санамалап 
берді: 

- «Қамқорлық» орталығының қолдауы-
мен Сарқан аудандық орталық ауруха-
насы аумағында орналасқан ескі ба-
лалар бөлімінің ғимаратынан жүйке 
жүйесінде ауытқулары бар балаларға 
арналған 15 орындық оңалту орталығын 
ашу жоспарланған. Жылына 600 баланы 
емдік шараларын жүргізіп, оңалту жо-
спарланып отыр. Орталық ауданаралық, 
яғни үш ауданның - Сарқан, Алакөл, 
Ақсу аудандарының балаларын 
неврологиялық оңалтуға арналған,-дейді 
ол.

Ғимарат 1972 жылы салынған. 
Жалпы ауданы 1245,6 шаршы метр. 
Күрделі жөндеу жұмыстарын жүргізуге 
облыстық бюджеттен 130 млн. теңге 
бөлініп, құрылыс жұмыстары жүргізілуде. 
Мердігер «ABS Electric» ЖШС-гі. Қазіргі 
таңда нысанның 95 пайызы бітті, әлі де 
жөндеу жұмыстары жүріп жатыр. Сырты 
көз тартарлық бұл орталықтың емдейтін 
ауру түрлері сан алуан. Атап айтқанда 
ми сал ауруын, нейроинфекциялардың, 
жарақаттардың, бас – ми жарақаты, ми 
қан айналымының жіті бұзылуын және 
осы аурулардың тағы басқа салдарла-
рын, даун ауруын, бұлшық ет дистрофия-
сын, туа біткен тыныс алу жолдарының 
ақауларын емдеп, жазуды нысана тұтады.

Оңалту орталығындағы интерактивті 
бөлме, физиотерапия кабинеті, емдік 
дене шынықтыру залы, тұз бөлмесі, 
сенсорлық бөлме, шунгит бөлмесі, ло-
гопед кабинеті, дефектолог кабинеті, 
психологтың кабинеті, эрготерапевт 
кабинеті, механотерапия, физиотерапия 
кабинеттері жүйелі жұмыс атқаратын 
болады. Осындай жауапкершілігі мол 
міндетті жүзеге асыратын 600-ден аса-
тын медицина саласының қызметкерлері 
тұрғындардың денсаулығын сақтауға өз 
үлестерін қосады. 

Әрине, өңірдегі халықтың 
денсаулығын сақтауда қол жеткізген әрбір 
жетістікте алтын жүректі, шебер қолды 
дәрігерлердің әрқайсысының маңдай 
тері, ерен еңбегі, жоғары жауапкершілігі 
жатыр. Әлемде қанша мамандық болса, 
олардың әрбірінің адам үшін маңызы зор. 
Әйтсе де, адам жанының арашашысы 
болған ақ халатты абзал жандардың орны 
ерекше екені бесенеден белгілі жайт.

Жақсылық ЖОМАРТҰЛЫ.

Оңалту орталығы 
дертіңнен сауықтырады

Өзінің бағытын нақты ұстаған сот жүйесі жылдар керуенін артқа та-
стап, жүргізілген тегеурінді сот реформасының аясында биік асуларды 
бағындырды. Сот жүйесінің негізгі мақсаты азаматтар мен ұйымдардың 
құқықтарын, бостандықтары мен заңды мүдделерін қорғауға және Ре-
спублика Конституциясының, заңдарының өзге де нормативтік құқықтық 
актілерінің, халықаралық шарттарының орындалуын қамтамасыз ету бо-
лып табылады. Сондықтан да сот алдында сот төрелігін сапалы атқару, 
әділ шешім шығарумен қатар мемлекеттік тілді өз тұғырына қондырып, 
қазақ тілінде сот ісін жүргізу мәселесіне де жаппай көшетін уақыт жақын 
деп білеміз.

Бүгінгі сот жүйесінде ана тіліміздің үлесі көңіл қуантарлық. Атап айтар 
болсақ, сот өндірісіндегі кіріс, шығыс хат-хабарлар мемлекеттік тілде жол-
данады.

Соттың ресми сайты қазақ және орыс тілдерінде, ал, ішкі құжат айналы-
мы қазақ тілінде жүргізіледі. Бұл көрсеткіштер жыл сайын еселену үстінде. 
Мәселен, мемлекеттік тілдің мәртебесін арттыру, оны отбасы құндылығы 
ретінде қарастыруды көздейтін практикалық сабақтар мен семинарлар 
тұрақты түрде өткізіліп тұрады. Мұнан өзге мемлекеттік тілде рәсімделген 
сот актілерінің сапасына талдау жүргізіледі. Бір сөзбен айтқанда, тіліміздің 
сот жүйесінде қолданылу деңгейі жыл сайын артып келеді.

 Тілсіз ұлт болмайды және еліміздің болашағы қазақ тілінде. Қазақстан 
халқын топтастырудың аса маңызды факторы болып табылатын 
мемлекеттік тілді меңгеру – Қазақстан Республикасының әрбір азаматының 
парызы. Тіліміздің тағдыры өз қолымызда, тіліміздің мәртебесін көтерейік!

А.ДОСАНОВ,
      Сарқан аудандық соты төрағасының м.а.

Сот жүйесіндегі тіл мәселесі►БЖЗҚ: зейнетақы 
төлемдерінің  мөлшері 
ұлғайды

►Суретшінің көркем 
әлемі

►Как не заразиться 
гриппом? 

8

«Ұлттың сақталуына да, жоғалуына да 
себеп болатын нәрсенің ең қуаттысы – тілі. 
Сөзі жоғалған жұрттың өзі де жоғалады»,-
депті ұлт ұстазы Ахмет Байтұрсынұлы.

– Ей, қайда барасың?
– Батяның жұмысына.
– Кешке общягаға тартылсай.
– Қоянның суретін салып кетпе!
Міне, қазіргі жастардың сөйлеу 

әдебі мен мәдениеті осы қалыпта. Ақын 
Мағжан Жұмабаевша айтсақ, таза, 
терең, өткір, күшті, кең тіліміздің өзегіне 
түскен жегіқұрты да – дәл сол жарым-
жан сөздер. Ал, төл тіліміздің тамыры-
нан жан, сабағынан нәр кетіріп, түрлі 
әлеуметтік диалектілерді жиі қолдану 
бүгінгі буынның әдетіне айналуда. Жастар 
сөздігіндегі сипатсыз жаргон сөздердің 
мағынасы  бар ма? Мәнсіз, мағынасы 
да түсініксіз  бұл сипаттағы сөздерді 
жастар көп қолданатындықтан ортаға 
сіңісуі де тез, айтылуы да жиі. Мәселен, 
жоғарыдағы «батя» сөзі – әке дегені, «об-
щягасы» – жатақхана, «тартыл» дегені – 
қатарымызға  қосыл, жанымызға кел, ал 
«қоянның суретін салып кетпе» дегені – 
алдап кетпе дегені. Онсыз да елге, жер-
ге, ұлтқа, руға, дінге, тілге бөлініп жүрген 
қазақ жастары қазіргі күні тіл ішінен тіл 
қалыптастырды. Тіл тәрбиесі тал бесіктен 
басталарын  ескерсек, жастардың ауызекі  
сөйлеу мәдениеті табалдырықта қалып 
қойған секілді. Заман талабына сай 
болуға ұмтылатын бүгінгі буын өздеріне 

ыңғайлы соқпақты тауып алуға қашанда 
бейім. Әрине, киген киімі, қыдыратын 
орны мен мамандықтарының өзгеше 
боларын білгенмен, өздеріне тән тіл 
қалыптастырады деген ойды ешкім 
ойламаса керек. Сондай-ақ, қалыпты 
тілден ауытқыған мысқылды «паразит» 
сөздер санамызға дендеп сіңіп қалған 
секілді. Бәлкім, жанындағы адамдарға 
әсер қалдыру үшін елден ерекшеленген 
түрі болар. Егер түпкі ойы осыған саятын 
болса, онда біз тұрпайы мәдениет пен 
жұрдай әдептің арасында жүрміз. Себебі, 
қолайсыз айтылған сөз саптауынан қандай 

әдеп, қандай сыпайылық күтуге болады. 
Ол – ол ма, жол-жөнекей жолығысып 
қалған құрбылардың  өзі қарапайым ғана  
хабарласып тұратындықтарын жеткізу 
үшін «курста болайық» деп жаргондап 
жеткізеді. Осыдан кейін қоғам мен адам 
жаны тазалығының сақталарына күмән 
бар. Жабайы тіл мәңгүрт ойдан туады. 
Сонда біз қандай ұрпақ тәрбиелеп  отыр-
мыз?

Тіл тазалығын сақтап, ойын еркін 
жеткізе алатын жастар саны сиреп бара-
ды. Айналып келгенде барлығы заманауи 
көрінеміз деп жұтаңданып бара жатқаны 

«ТIЛ» IШIНДЕГI ТIЛ
немесе жастар ќай тілде сµйлейді

жасырын емес. Кезінде қазақтың бас 
ақыны Абай Құнанбаев: «Бөтен сөзбен 
былғанса сөз арасы, ол ақынның білімсіз 
бишарасы», - деді емес пе?

Қарап  отырсаңыз,  әлеуметтік 
желілердегі екі достың әңгімесі жабайы 
жаргондар мен сленгтерсіз өрбімейді. 
Онсыз сөйлесе, жастар тілімен айтқанда, 
«жер» (ұяттан төмен қарау)  болып 
қалардай. Инабат жоғалған  мына заман-
да тіл әдебінің  де құрдымға кеткендігі 
баба  аманатына  жасалған қиянат 
екендігі рас. 

Онсыз да толғауы тоқсан түрлі болған 
тіліміздің тағдыры баршамызға аян емес 
пе еді?! 

Уақыт өтер, керуен көшер. Ал тіл 
тазалығын сақтау туралы мәселе 
жастардың сөйлеу мәдениеттілігінен 
басталуы керек. Бізде бәрі тазаланып 
келеді. Әсіресе, көшедегі қоқыс тастағанға 
да ескерту беріліп, айыппұл төлетеді. 
Ал тілге келгенде жігер де жоқ, ынта да 
жоқ. Кім қалай сөйлесе де өз еркі, себебі 
тілге салынар тұсау тағы жоқ. Құрығанда 
құрмет болса ғой. Бір өкініштісі, төл 
тіліміздің сол қоқыс құрлы беделінің 
болмағандығынан. Бәлкім бізге де Балтық 
жағалауы  елдеріндегідей «Тіл полиция-
сы» қажет шығар? деген ой келеді...

Тоқсан ауыз сөздің тобықтай түйіні, 
ата-бабаларымыздың сан ғасыр ұлы ар-
маны болған, ұл-қыздарымыздың киелі 
қаны мен беймезгіл қиылған жанының 
нәтижесінде келген Тәуелсіздігімізді ба-
янды етер басты қаруымыз – тіл.

Тіл туралы айтылатын сыр да, жазы-
латын жыр да ешқашан таусылмайды, 
сол сырлар мен жырларды санамызға 
сіңіріп, «Қазақ тілі – мемлекеттік тіл» де-
ген сөздерді тек қағазға емес, көкірегімізге 
жаза білейік ағайын!

Жақсылық ЖОМАРТҰЛЫ.

Өртте жақындарынан айырыл-
ған, бірнеше жыл бойы жинаған 
үй-жайлары мен мүлкін жоғалтқан 
адамдар өрт қауіпсіздігі - уақытты 
босқа өткізу емес екенін біледі. 
Жыл сайын әлемде өрттен қаза 
тапқандардың шамамен 70% -ы 
өртті абайсыз қолдану салдары-
нан өмірмен қоштасады. Темекі 
шегуден болған өртте жүздеген 
адам қайтыс болады. Кресло, ди-
ван, төсекте жатар кезде, әсіресе 
мас болған кезде темекі шегу 
қауіпті. Жанып жатқан сол темекі 
- оттың тура жолы.

Сіріңке мен тұтандырғыш ойыншық емес! Оларды көзге көрінбейтін жерде сақтаңыз. 
Балаларыңызды отты қолдануда сақ болуды үйретіңіз! Пештерді, тостерді қараусыз 
қалдырмаңыз! Ақаулы электр құрылғыларын, зақымдалған электр сымдары бар, байланысы на-
шар, электр желілеріндегі сақтандырғыштарды қолданбаңыз. Қолдан жасалған жылытқыштарды 
пайдаланбаңыз! Электр жылыту мен басқа тұрмыстық құрылғыларды қараусыз қалдырмаңыз! 
Аулаңызды құрғақ шөптер мен қоқыстардан уақтылы тазартыңыз! Өртті уақытылы анықтау 
үшін, сонымен қатар барлық тұрғындарға ескерту ретінде үйді автономды өрт хабарлағышпен 
жабдықтауға болады. Бүгінгі таңда автономды өрт хабарлағыш өрттен болатын өлімнің алдын 
алудың тиімді құралы деп санауға болады. Бұл құрылғы  тұтану кезеңінде  әрекет етеді, сіз 
өртті кез келген құралдармен де, оны стакан су құйып та, қалың көрпемен жауып немесе гүл 
құмырасындағы топырақпен де өшіруге болады.

Түтін алдымен жоғарыға көтеріліп, төбеге жиналады, содан кейін төмендейді. Сондықтан 
төбеге от хабарлағышын орналастыру тиімдірек және оны өзіңіз де орната аласыз. Бөлмеге бір 
хабарлағыш жеткілікті,  құрылғының негізгі міндеті қатты ұйықтап жатқан адамды ояту болады. 
Кішкентай балалары бар отбасылар үшін баланы қорқытпайтындай дыбысы біртіндеп көбейетін 
функциясы бар құрылғылар жасалған.

Сондай-ақ, автономды хабарлағышты арнайы өрт дабылы желілерін орнатуды және қосымша 
жабдықты пайдалануды қажет етпейді. Жылына кем дегенде бір рет батареясын ауыстыру керек. 
Жиналып қалған шаңнан жалған дабылды болдырмас үшін  жарты жылда бір рет камераны шешіп 
оптико-электрондық сезбекті шаңсорғышпен тазалап отыру керек.  Түтіндік хабарлағыш орташа 
есеппен 2500 - 5000 теңге тұрады, бұл  өрттен болған шығынмен салыстырғанда едәуір аз. Сіз 
үйіңізге хабарлағышты орнатып, сіз мүлік пен өміріңізді өрттен қорғайтындығыңызға сенімді бола 
аласыз.

Балалар үшін дәптерге өрт сөндіру және авариялық-құтқару қызметінің (өрт сөндіру бөлімінің) 
нөмірін, сондай-ақ үйіңіздің мекен-жайын жазыңыз. Пәтердің (үйдің) кілтін бір жерде ұстаңыз. 
Барлық отбасы мүшелерінің кілт қайда екенін және  қалай пайдалану керектігін білетіндігіне көз 
жеткізіңіз. Өрт сөндіргішпен және басқа да алғашқы өрт сөндіру құралдарымен қалай қолдану 
керектігін және өрт қауіпсіздігі ережелерін сақтауды үйрету керек. Отпен абай болыңыз және үйде 
өрт қауіпсіздігі ережелерін сақтаңыз.

Ересектер, есіңізде болсын: балаларына жауапсыздық танытқаны үшін қылмыстық 
жауапкершілікке тартыласыздар. Сіздің  және балаларыңыздың өмірі  көбінесе сіздің өрт 
қауіпсіздігі ережелерін сақтауға деген көзқарасыңызға байланысты. Кәмелетке толмағандарды 
үйде қараусыз қалдырмаңыз! Сіріңкелер мен тұрмыстық техниканы балалардан жасырыңыз! От-
пен және электр құрылғыларымен ойнау қайтымсыз салдарға әкелуі мүмкін екенін балаларға 
түсіндіріңіз! Балалардың бұл кеңестерді есте сақтауы өте маңызды. Балаларды жеке мысал 
келтіріп өрт қауіпсіздігі ережелерін сақтауға үйретіңіз. Біз балаларымызға үлкен қамқорлық жасау 
арқылы ғана  бала тентектігінен орын алған өрттің алдын аламыз, үйімізді, мүліктерімізді және ең 
қымбат нәрсе - баланың өмірін сақтай аламыз. 

Ə.ҚАБДЕШОВ,
Сарқан ауданы Төтенше жағдайлар бөлімінің аға инженері,

 азаматтық қорғау лейтенанты.

Есіңізде болсын, газдың шығуы не 
ұмытып кеткендіктен, не газ құбырларының, 
жабдықтары мен газ құрылғыларындағы 
ақаулардың нәтижесінде, сондай-ақ газ 
баллондарының дұрыс жұмыс істемеуі салда-
рынан орын алады.

Пәтерлерде (үйде) газды қоспаның жары-
луын болдырмау үшін сіз келесідей ережелерді 
ұстануыңыз керек: рұқсатсыз (жергілікті газ 
шаруашылығы мекемесінің рұқсатынсыз) 
газ қондырғыларын орнату және монтаждау 
жұмыстарын болдырмау. Барлық газ сымдары, 
тұрмыстық газ жабдықтары мен құралдарын 
тіркеу және сақтау. Газ жабдықтарының 
жұмысын арнайы нұсқаулардан кейін және 
пайдалану нұсқауларының талаптарына 
сәйкес қатаң орындау.

Газдың шығуын немесе газ есептегіштің 
көрсеткішін қарау үшін сіріңке немесе шамды 
пайдалануға тыйым салынады. Газды кенет-
тен тоқтатқан жағдайда барлық жұмыс істейтін 
газ құрылғысын дереу өшіріңіз. Жалынды 
қатаң түрде нұсқау арқылы реттеңіз. Жалын 
қыздырғышын үрлеп сөндіру салдарынан жа-
лын шығуы мүмкін. Газ бөлме ауасымен ара-
ласып жарылғыш газ концентрациясын туды-
рады. Бұл газдардың қоспалары ашық ауамен 
ғана емес (сіріңке, оттық, шылым), сонымен 
қатар қатты бөлшектердің үйкелісімен неме-
се электр ажыратқышын қолданғанда пай-

Қатпаған жұқа мұз үстіне жалғыз да, топ адам 
болып та шықпаңыздар. Ойықтарға, жарылған 
мұзды жерлерге жақындамаңыздар. Шанамен, 
шаңғымен тік жарлы жерлерден өтпеңіздер. Мұз 
айдынына қараңғы уақытта шықпаңыздар. Мұздың 
қалыңдығы сенімсіз болған жағдайда, үстімен абай-
лап өткен дұрыс, қадамыңызды жылжып басып, 
табаныңызбен аяғыңызды толық басып, жағдайдың 
өзгерісіне дайын болғандарыңыз маңызды. Қырлы 
жерлерде, қауіпті орындарда шаңғымен жүргенде 
шаңғы бекіткіштерін шешіп, шаңғыдан тез арада босау қажет. Өйткені, шаңғы мұзға деген 
қысымды азайтады және екі қолыңызды да шаңғы таяқтарының бауларынан босатуыңыз қажет. 
Топ адамдар мұз үстінде болған жағдайда, тізбекпен жүріп, арақашықтықтары 5-6 метр болғаны 
дұрыс. Бірінші болып топтың арасындағы дайындығы бар, тәжірибесі мол адам жүргені қажет. 
Ол міндетті түрде ұзын арқанмен қауіпсізденіп, құтқару жилетін киюі керек. Ақырын жүрсеңіз 
мұз аз жарылады (мұз айдынында секірмеңіз, жүгірмеңіз). Мұздың жарылған дыбыстары, мұз 
келбетінің өзгеруінен, судың мұз бетіне шығуынан анықтауға болады. Аяғыңыздың астында мұз 
жарылса бірден әбігерге түспеңіз, шыдамдылық танытыңыз, мұз жарылған жағдайда үстіңізде 
рюкзак болса, босаныңыз, қолыңызды екі жаққа бағыттап, кеудеңізбен мұз үстіне жатып алып, 
аяғыңызды жан-жаққа жіберіңіз. Егер де сіз мұз жарылып суға түсіп кетсеңіз, онда үстіңіздегі ауыр 
заттарды лақтырып тастап, қалың мұзға шығу қажет. Бірінші мұздың бетіне бір аяғыңызды, со-
сын екінші аяғыңызды шығарып алыңыз да, ойықтан ара қашыққа аунап кетіңіз. Өзіңізді және 
жақындарыңызды қорғаңыз!

Е.ИСАГАЛИЕВ, 
Сарқан ауданы Төтенше жағдайлар бөлімінің бас маманы, азаматтық қорғау капитаны.

Т±рмыстаѓы өрт ќауіпсіздігі Қауіпті: газ!

да болған ұшқындардан да жарылып кетеді. 
Демек, газ жабдығы орнатылатын үй-жайлар 
мұқият желдетілуі керек: егер бөлме жақсы 
желдетілсе, ғимараттан ласталған (газдалған) 
ауаның қарқынды шығу қамтамасыз етілсе, 
таза ауа ағымы жарылғыш қоспаның пайда бо-
луына жол бермейді.

Егер үйіңізде апат болған жағдайда, 
өрт сөндіру және жедел авариялық-құтқару 
жұмыстары қызметінің 101, ал құтқару 
қызметінің 112 нөміріне хабарласыңыз.

Е.ТУРСУНОВ,
Сарқан ауданы Төтенше жағдайлар 

бөлімінің бастығы, 
азаматтық қорғау майоры. 

Мұздағы қауіпсіздік

KÖKEİKESTI

Бруцеллез - еңбекке де-
ген қабілетті ұзақ уақытқа 
дейін жоғалтатын аса қауіпті 
ауру. Бруцеллез ауруы - жану-
ар мен адамға ортақ жұқпалы 
дерттердің бірі. Бруцеллез ту-
дырушы микробтар тобын бру-
целла деп атайды. Бруцеллез-
бен барлық ауылшаруашылық 
малдары, соның ішінде 
әсіресе, қой, ешкі, ірі қара 
және шошқа түліктері көбірек 
ауырады. Бруцелла бактерия-
сы суда - 3 айға дейін, мұз бо-
лып қатқан етте 10 айдан көп, 
сүтте 10-30 күн, топырақта 
1,5-6 ай, брынза, май, сыр, 
айран өнімдерінде 10-3-4 ай, 
етте -12-47 күн, тұздалған теріде 2 ай, 
жүнде 2-3 ай сақталады.

Бруцеллез қоздырғыштары ауру 
малдың етінен де, сүт өнімдерінен 
де жұға береді. Сондықтан сүтті тек 
қайнатылғаннан кейін ғана пайдала-
ну қажет, шикі немесе шала піскен етті 
жеудің қатерлі екенін естен шығармау 
керек. Ауру сырқаттың барлық 
мүшесіне зиянын тигізеді. Атап айтсақ, 
буындардың, жүрек-қан тамырларының, 
демалу және ас қорыту жүйелерінің, 
зәр шығару органдарының, орталық 
жүйке жүйесінің, лимфа түйіндерінің, 
көк бауырдың жұмысын нашарлата-
ды, көз бен құлақтың көру және есту 
қабілеті төмендейді. Егер толық ем 
қабылдамаса, адамның мүгедек болып 
қалуы ықтимал.

Аурудың негізгі белгілері мы-
налар: дене қызуының ұзақ уақыт 
көтерілуі, қалтырап тоңу, бастың ауы-
руы, әлсіреу, дененің түршігуі және қатты 

терлеу, әсіресе, түнге қарай бірнеше ап-
тадан соң буындар ісініп, ауыра бастай-
ды. Егерде осы айтылған белгілер сізді 
мазаласа, дәрігерлік көмекке жүгінгені 
дұрыс. Бруцеллез ауруының ең қатерлі, 
көп тарайтын мезгілі көктемгі мал төлдету 
мен қой қырқу кезеңі. Осы науқандар 
кезінде әсіресе, сақтық шараларын қатаң 
орындап, мал шаруашылығына арала-
сатын адамдарды арнаулы киімдер мен 
резеңке қолғап, етік және тағы басқа 
керекті жабдықтармен қамтамасыз ету 
керек. Жұмыстан кейін қолды бірнеше рет 
сабындап жуу, түсік түскен жерді арнаулы 
дәрімен дезинфекциялау, қолдағы ұсақ 
жарақаттарды уақытында емдеп, қолға 
арнаулы қолғап киіп жұмыс істеу-осының 
бәрі адамның жеке басының бруцеллез 
ауруынан сақтану шаралары болып табы-
лады.

Аурудың жұғуының алдын алу 
үшін: - ауру жануарды уақытында анықтау 
және оқшаулау;

- жануарға күтім жасағанда ар-

найы киімді (халат, кленкалы 
алжапқыш, резіңке етік және 
қолғапты) қолдану;

-жан-жануарларға күтім жа-
сау ережелерін сақтау;

-арнайы ерітіндімен жану-
ар тұратын жерді залалсыз-
дандыру;

-қауіпті топқа жататын 
адамдар (сауыншылар, мал-
шылар, ет комбинатының 
қызметкерлері) үшін бруцел-
лезге қарсы екпе қолдану;

-жүйелі профилактикалық 
тексеруден кемінде жылына 1 
рет өту;

-жануарларға күтім жа-
сайтын тұлғалар үшін жеке 

тазалық ережесін сақтау, сабынды ыстық 
сумен үнемі қолды жуу;

-жаңа сауылған сүтті тұтынбау, тек 
қайнатылған немесе пастерленген сүтті 
тұтыну;

-етті жылумен мұқият өңдеу қажет;
ілеспе құжаттары жоқ ет және сүт 

өнімдерін жабайы сауда орындарынан 
сатып алмау.

Сіз осы жоғарыда айтылған 
қарапайым талаптарды орындай оты-
рып, өзіңізді, жанұяңызды бруцеллез 
ауруынан сақтай аласыз. «Ауырып ем 
іздегенше, ауырмайтын жол ізде» деген 
қағиданы берік есте ұстағаныңыз жөн. 
Аурудың адамнан адамға емес, тек ауру 
малдан ғана жұғатынын есте ұстауыңыз 
керек.

Г.ОСПАНОВА, 
Сарқан аудандық санитариялық- 

эпидемиологиялық бақылау 
басқармасының бас маманы.

Ауыл мектептері оқушыларына 
арналған жалпы білім беретін пәндер 
бойынша республикалық олимпиада 
20 қарашада басталды. Елімізде алғаш 
рет өткілілген олимпиадаға 9-11 сынып 
оқушылары қатыса алды.Бұл  олим-
пиада мақсаты-ауылдық жердегі  мек-
теп оқушыларының дарындылығы мен 
қабілеттіліктерін анықтау, қолдау үшін 
оңтайлы жағдайлар жасау, неғұрлым 
академиялық қабілетті оқушыларды 
іріктеу.Жалпы білім беретін пәндер бой-
ынша олимпиада 3 кезеңнен өтеді. 1 
кезең онлайн платформада тіркелу, 2 
кезең іріктеу желтоқсан айында өтті. 
3 кезең республикалық  2024 жылдың 
қаңтар айында өтеді деп жоспарлануда. 
М.Мәметова атындағы орта мектебімізден 
13 оқушы тіркелді. Оның 4 оқушымыз 
облысқа жолдама алып, атап айтсақ 
биология пәнінен 10 сынып оқушылары- 
Төлеубек Егеубек,Салауатова Жұлдыз.
Физика пәнінен 9 сынып оқушысы-
Амантай Ақбота, математика пәнінен 
9 сынып оқушысы Төлеуғали Балауса 
қатысты.Облыстық нәтиже 2 орын  био-
логия пәнінен 10 сынып  оқушысы Са-
лауатова Жұлдыз, 3 орын 10 сынып 
оқушысы Төлеубек Егеубек. 3 орын фи-
зика пәнінен 9 сынып оқушысы  Амантай 
Ақбота иеленді. Пән олимпиадаларының 
елдің ертеңіне тигізер мол пайдасын 
сараптасақ. Ең әуелі, пән олимпиадасы 
елдегі дарынды балаларды анықтаудың, 
оларды ғылым жолына бағыттауда бала-
масыз жоба. Себебі, дарынды балалар-
ды анықтау және оларды ғылымға тарту 
елдің ертеңіне іргетас қалау деген сөз. 
Дарынды тұлғаларды олимпиадаларға 
дайындауда олимпиадалық есептер, 
логикалық тапсырмалар, күрделенген 
олимпиадалық сұрақтар бала дарынының 
өсуіне, логикасының артуына үлкен 
септігін тигізіп, баланы мұқияттылық 
пен еңбекқорлыққа тәрбиелейді. Бұл 
өз кезегінде, елдің интеллектуалдық 

деңгейіне себілген тыңайтқыштың рөлін 
атқармақ. Екіншіден, пән олимпиадала-
рына дайындау балалардың ғылым жо-
лына түсуіне көмек жасап, елдің болашақ 
ғылыми базасын қалыптастыруға тың үлес 
қосады. Себебі, спорттық олимпиадалар 
секілді ғылым жолына ізденіс бала жа-
стан қалыптасқанда ғана үлкен нәтижеге 
жеткізері анық. Олимпиадалық тапсырма-
лар оқушыларға дұрыс ғылыми көзқарас 
қалыптастыруға бағыт сілтеп, ғылымға де-
ген құштарлығын арттырады.Үшіншіден, 
логикасы дамыған, ғылыми көзқарасы 
сауатты жастардың ғылыми жаңалықтар 
ашу мүмкіндігі өте жоғары. Бұл өз 
кезегінде ел ғылымына үлкен локомотив 
қалыптастыруға арналған күш болмақ. 
Ал, ғылым ХХІ ғасырдағы әлемді өз уысы-
на ұстаған бірден-бір күш болғандықтан, 
бұл салаға баса мән беру елдің ертеңгі 
дамуы мен баяндылығына қосқан үлес 
болмақ. Төртіншіден, халықаралық  
деңгейдегі  кез келген бәсеке елдің әлем 
алдындағы бет беделі. Ал, халықаралық 
сарапшылар елдің ғылымға деген 
көзқарасы мен әр елдің ғылымдағы рөлін, 
мектептердегі білім сапасын, ұлттық 
интелектуальдіқ деңгейін осы пән олим-
пиадалары арқылы сараптайтындықтан, 
елдің әлем алдындағы беделіне әсер 
етеді. Бесіншіден, пән олимпиадала-
ры ұстаздардың деңгейін арттырып, 
ұстаздар қосынын сапаландырады. 
Себебі, пән олимпиадаларына шәкірт 
тәрбиелеу ұстаздардың күнделікті бір 
ізді сабақ беруден құтылдырып, жаңа 
ізденіске жетелейді. Оқушының пән 
олимпиадасындағы деңгейі жоғарылаған 
сайын сәйкесті түрде ұстаздың да 
деңгейі жоғарылай түседі. Ал, ұзақ 
уақыт олимпиадаға шәкірт тәрбиелеген 
ұстаздың кәсіптік білімі өзгеден оқ бойы 
озық тұрары анық. Бұл елдің білім са-
пасын арттыруға үлкен үлес болмақ, 
себебі елдің білім сапасын белгілейтін 
ең негізгі түйін ол – ұстаз сапасы. Пән 

олимпиадаларын дамытудың елдің да-
муы мен нағыз мәңгілік елге айналуы-
на қосатын үлесі аса зор, оны ғылыми 
сараптамадан өткізіп дамыту – кезек 
күттірмейтін маңызды шаруалардың бірі. 
Ал, химия, физика, математика, биоло-
гия және география секілді математика-
жаратылыстану бағытындағы пәндерге 
басымдылық беру – елдің географиялық 
ерекшелігі. Себебі, елдің территориялық 
ауқымдылық ерекшелігі мен байлық 
қоры осы ғылымдарға мән беруді қажет 
етеді. Ал, жоғарыда айтқандай, ғылымды 
дамытудың алғышарты – пән олимпиа-
даларын дамыту болмақ. Олай болса, 
біз өзіміз тарапымыздан, әлемнің басқа 
елдеріндегі пән олимпиадаларының өту 
және оларға қойылатын талаптарды 
зерттей келе, еліміздегі пән олимпиа-
даларын дамытуға бағыт сілтей кетсек.
Дарынды балаларға білім беруді әр 
ғылымның бүгінгі дәрежесіне сәйкес 
жүргізу, бір жағынан, қоғамға талант-
ты мамандар даярлауда тиімді болса, 
екінші жағынан қоғамға ерекше дарынды 
балалардың тек өзінің интеллектуалдық 
дамуын қамтамасыз етеді. Дарындылық 
мәселесін зерттеушілердің еңбектері 
көп болғанымен, дарындылықтың мән – 
мағынасы жөнінде олар ортақ бір пікірге 
келе қоймады. Сондықтан да, біз баланың 
дарындылығы деп, оны өз құрдастарымен 
салыстырғанда бірдей жағдайда білім иге-
ру деңгейінің шоғырлығымен аса ерекше 
байқалатын шығармашылық қабілетінің 
байқалуы деп түсінеміз. Дарындылыққа 
педагогикалық энциклопедияда мынадай 
анықтама берілген: дарындылық – белгілі 
бір әрекет саласында ерекше жетістікке 
жеткізетін адам қабілеті дамуының 
жоғары деңгейі. Дарынды оқушыларымыз 
көп болсын!

                                                                                       
Э.ЖАРЫЛКАСЫМОВА,                                                                   

М. Мəметова атындағы орта 
мектебі биология пəнінің мұғалімі.

Ауыл мектептерiне арналѓан т±њѓыш 
республикалыќ пəндiк олимпиада

Бруцеллез ауруының алдын алу шаралары

БЖЗҚ-дан берілетін 
зейнетақы 

төлемдерінің мөлшері 
ұлғайды 

2024 жылғы 1 қаңтардан 
бастап еңбек сіңірген де-
малысқа 2018 жылғы 1 
қаңтардан кейінгі кезеңде 
шыққан зейнеткерлерге 
БЖЗҚ-дан берілетін төлем 
мөлшері 5% артты.

БЖЗҚ-дан берілетін төлемдер 
Қазақстан Республикасы Үкіметінің 
2023 жылғы 30 маусымдағы № 521 
қаулысымен бекітілген Зейнетақы 
төлемдерінің мөлшерін есептеуді 
жүзеге асыру әдістемесіне (бұдан әрі 
– Әдістеме) сәйкес жүзеге асырылады. 

Төлем әдістемесіне сәйкес, зей-
нетке шығатын азаматтарға берілетін 
төлем мөлшері былай есептеледі: 
төлем алу басталатын бірінші жыл-
да зейнетақы жинақтарының сома-
сы зейнетақы жинақтарының төлем 
мөлшерлемесі 6,5% көбейтіліп, 12-ге 
бөлінеді.

Мерзімсіз уақытқа белгіленген 
1 немесе 2 топтағы мүгедектігі бар 
адамдар, сондай-ақ зиянды және 
қауіпті өндірістерде жұмыс істеп, 
жиынтығында кемінде алпыс ай 
міндетті кәсіптік зейнетақы жарналары 
есебінен қалыптастырылған зейнетақы 
жинақтары бар адамдар сияқты 
белгілі бір санаттағы алушылар үшін 
Әдістемеде ай сайынғы зейнетақы 
төлемінің мөлшерін арттыратын 
түзету коэффициенттері көзделген. 
Жоғарыда көрсетілген шарттардың 
біреуінен артығын қанағаттандыратын 
адамдар үшін ең үлкен мәнге ие түзету 
коэффициенті қолданылады. 

Бұл ретте БЖЗҚ-дан берілетін 
ай сайынғы зейнетақы төлемі 
республикалық бюджет туралы заңда 
тиісті қаржы жылына белгіленген ең 
төменгі күнкөріс деңгейінің (бұдан әрі - 
ТКД) кемінде 70% мөлшерінде жүзеге 
асырылады (2024 жылы ТКД - 43 407 
теңге). Осылайша, жыл басынан бері 
БЖЗҚ-дан берілетін ең төменгі төлем 
мөлшері 30 384,9 теңгені (70% * 43 407 
теңге) құрады.

Бұдан кейінгі жылдары ай сайынғы 
зейнетақы төлемінің мөлшері 
зейнетақы төлемдерін индекстеудің 
5% мөлшерлемесіне ұлғайтылып оты-
рады.

Егер БЖЗҚ-дан төлем жүзеге 
асырылған күндегі зейнетақы 
жинақтарының сомасы тиісті қаржы 
жылына арналған республикалық 
бюджет туралы заңда белгіленген ең 
төменгі зейнетақының он екі еселен-
ген мөлшерінен аспаған жағдайда, 
бұл сома алушыға Қордан бір рет 
біржола төленеді (2024 жылы біржолғы 
зейнетақы төлемінің мөлшері 694 236 
теңге = 12 * 57 853 теңге).

БЖЗҚ-дан зейнетақы төлемдерін 
алу құқығын 2018 жылғы 1 қаңтарға 
дейін іске асырған адамдарға 
зейнетақы төлемдері оларға зейнетақы 
төлемдерін тағайындау сәтінде 
қолданыста болған әдістеме бойын-
ша есептеледі: жылдық зейнетақы 
төлемінің сомасы есептеліп, ең 
төменгі зейнетақының отыз еселенген 
мөлшерінің ең жоғары көрсеткішінен 
(2024 жылы: 1 735 590 теңге =30*57 
853 теңге) және зейнетақы жинақтары 
сомасының алушының тиісті 
жасындағы зейнетақы жинақтарының 
ағымдағы құнының коэффициентіне 
көбейтіндісі ретінде есептелген шама-
дан аспайды.      

БЖЗҚ-дан берілетін зейнетақы 
төлемдері жеке зейнетақы шотындағы 
зейнетақы жинақтары таусылғанға 
дейін жүзеге асырылады.

«БЖЗҚ» АҚ баспасөз  орталығы.

●Денсаулық

Құл ақын өткен ғасырдың орта 

кезінде, дәлірек айтсақ 1844 жылы осы 
күнгі Жетісу облысы, Сарқан ауданына 
қарасты Шұбартүбек ауылында кедей 
шаруа әулетінде туып, 1914 жылы қайтыс 
болған. Зираты өзі туып-өскен өңірдегі 
Лепсі өзенінің жағасында. Әкесі На-
зар Мамырханұлы ағаш шебері болған, 
ер, келі-келсап, домбыра, үй-ағаш, 
кебеже т.б. шауып соны сатып, одан 
түскен  қаржыға бала-шағасын асыраған 
көрінеді. Басқа өнерлерден құдай құр 
алақан қалдырмаған болса керек. Дом-
быра шертіп, ән айтқан. Анасы да өнердің 
жүйрігі болған деседі. Әкесі мен шешесі 
бірімен-бірі айтысып, Назар айтыста 
жеңіп алған көрінеді. Әке мен ананың  бұл 

Құлман жатыр Тәукеге бие сауып,
Жанына барған жауды иттей қауып.
Қос ат алып, соңына Нияз түсті,
Құтылшы бәлем, пұшық, ебін тауып.

«Құлманға».

Ат байлары Ораздың шолақ терек,
Бұтасы жоқ басында молақ терек.
Ахан менен Апасқа жарасады, - 
Қу төреге қу терек неге керек.

«Оразға».

Шығады ақыл жастан, қына тастан,
Не пайда еңбегі жоқ, жалқау жастан.
Ахау, ахау жалқау жастан.
Басына бейнет келіп қысылғанда,
Жігіттің бұлбұлы сол көңіл ашқан.
Ахау, ахау көңіл ашқан.

«Ахау, ахау».
                                             
Былтыр алып қойып ең қараланы,
Биыл тағы алсаңшы сары аланы.
Тонағанмен жарлыны бір тоймайсың,
Сені қырсық белгілі жаралары.

«Қарала».

Соғыңдар, соқ жігіттер мәукімдетіп,
Қалғандай естігеннің есі кетіп.

Мәукім сал, Мәукім сал,
Да-да күлді-ай, ой-дай-ай.
Атым Құл ой мен қырға 

даңқым шыққан,
Сал болдым, ақын болдым әуендетіп.

Мәукім сал, Мәукім сал,
Да-да, күлді-ай, ой-дай-ай.

«Мəукім-сал».
                                     
Салайын ән сал десең ырғаңдатып,
Сұлу қыз шолпы тағады бұлғаңдатып.
Қыз мінген қызыл аттың жүрісіндей,
Салайын мен әніме бұлаңдатып.

«Малдыбай».

Құл серінің мұралары ән-өлеңмен 
шектелмейді. Халыққа жақпаған 
мансапқор, алаяқ төрлерді мінеп-шенеп, 
құрдастарына айтқан көптеген өлең-
жырлары ел аузында. Байлықты мұрат 
тұтпаған, олжасын, сый-сияпатын қалың 
елге таратып беріп, еліне еркелеумен күн 
кешірген адам деседі. 

Мен 2013 жылы Мұқан Төлебаевтың 
100 жылдығы құрметіне «Қанатталды» 
атты деректі хикаят жазғанымда дара 
дарынның көзін көрген лепсілік ағамыз 
Мақсұт  Майшыновтың естелігіне орын 
беріп едім:                    

«-Мұқан ағаның көңілін сұрауға 
Алматыға жол түскенде қазақтың көрнекті 
ақыны Ғали Ормановпен бірге барып 
едім. Сол жүздесуде ауылдың амандығы, 
ел еңсесінің бұрынғыдан көтеріліп келе 
жатқандығы сөзге арқау болып, тақырып 
өнер төңірегіне ауысты,-деп еді Мақсұт 
аға өткен күндерді еске алып. 

- Мұқанжан,-деді Ғали ағасы -. Сен 
қазақтың ежелгі домбырасының қоңыр 
үніне классикалық әуенді астастырып, 

дәстүр-салтымызды үлкен сахнада опе-
ра тілімен қайта жаңғырттың. Менің 
білуімше опера қазақта ежелден болған.
Ақындарымыздың өз мәнерімен, өз 
әуенімен айтатын терме-толғаулары 
тұнған бір ария ғой. Айтыс өнерін өзің 
пайдаландың емес пе?. Қайтадан жан 
бітірдің. 

- Рахмет, Ғалеке... Мына Мақсұт 
құрдасым өнерге жақын. Ана жылы Қазақ 
ССР Гимнін бітіріп, комиссиядан қолдау 
тапқан сәтіме дөп келген. Үйімде бо-
лып, алғаш рет орындалған гимн әуенін 
үйреніп кеткен болатын. Содан «қазақ 
елінің басты әнін мен алғаш орындаушы-
мын» деп елге барып мақтаныпты.

- Солай ма? Мұнысы оңды болған 
екен. Мақтануға тұрарлық елеулі оқиға 
ғой,-деп Ғали ақын Мұқанның қалжыңын 
шынға балап қопаңдап қалды.

- Мақсұт, сен Құлсерінің қандай 
өлеңдерін білесің? Мен қырғи тілді ақын 
атаңның мұраларын жиып жүр едім,-деп 
ақын әңгіме ауанын өзгертті.

- «Шұбар ағаш, ой жайлауын» айтып 
көрейін.

Мұқанның көзі жайнап кетті:
- Мен бұл әнді нотаға түсіріп едім. 

Сен орындашы, бала кезде естігенімді 
ұмытпаған ба екем?

Басың биік, Алатау, мұнарланған,
Бірде жабық, бірде ашық тұманданған.
Шұбар ағаш, Ой жайлау,
Жаман жолдас қол байлау.

Аққан бұлақ күмістей аспанға атқан,
Көңіл деген хош иіске құмарланған.
Шұбар ағаш, Ой жайлау,
Жаман жолдас қол байлау, 
Қашан, сәулем қол байлау.
- Пай, пай, Мақсұт досым-ай! Дәл 

баяғыдай сызылттың. Менің жадымда да 
осы қалпыңда сақталған.

Ғалекең Мақсұтқа тосын сауал таста-
ды:

- Бір шумақ өлеңмен он сегіз биді си-
паттайтын өлеңі бар дейді ғой. Білесің бе?

- Ол былай болған деседі. Он сегіз 
би Толым деген кісінің үйінде бір ірі 
дауды шешуге жиналады. Ылғи жақсы-
жайсаңдардың үстіне Құл ақын келеді. 
Босағаны аттай бергенде Талтай деген 
кісі: 

- Ақын болсаң осы отырғандардың 
атын атап, бас-басына сипаттама бер,-
деп талап қояды.

Сонда Құл сері:
- Мінезі Арап бидің қылтылдаған,
Қасында Толым, Тоқпай жылтылдаған.
Қорғанбай, Ақпай, Сартпай 

ат ерттейді,
Ішінде ешқашанда сыр тұрмаған.
Сөзіңде Қаймолданың береке жоқ,
Ұзақсонар дау айтып сылпылдаған.
Әйткенмен ескі сөзге Шынбай жақсы,
Қоғалы мен Оспан бар бұрқылдаған.
Бәрінен де Шошақтың айнасы артық,
Ін түбінде бос ұстап бұлтылдаған.
Ораз, Нияз, Ақан, Қалмен, Елмен,
Көмейлері құрысын қылқылдаған.
Билікте бас жүлдені Шәкен бермес,

Дуалы ауыз сөз сөйлеп сыңқылдаған.
Елге ұйтқы бір сөзді Жақанбай би,
Тоқ белді биедейін ыңқылдаған.
Талтайдың бет аузының бәрі шірік,
Мақаншының сазындай шылпылдаған.
Шошақтың ақ байталы Арқа кетті,
Жігіттерге төсек боп былқылдаған,-

деп тілінің бізін сұғып алғанда ащы да 
болса ақиқат сөзді билер еріксіз мойын-
дапты.

- Рахмет, Мақсұт, Құл серінің 
мұрасын жинақтай жүр. Ел іші - өнер 
кеніші емес пе? Ескі көздер кеткен соң 
түбінде осы кісілердің мәнді дүниелерін 
іздеп жүріп таппайтын боламыз әлі. 

- Құл ақын бастаған өнер көші 
біздің жақта Мұқанның Апырбай ағасы, 

Алмас тілі  – аќиќат алдаспаны 
Семсер сөзді серік еткен 

Құл сері Назарұлы туралы

Жетісу жерінде ерте-
ректе өмір сүрген, халқымыздың та-

рихына қиянат жасалған кездері аттары атал-
маса да  халық жүрегінде сақталған әулиелеріміз, 

батырларымыз бен ақындарымыз жайында соңғы жыл-
дары көп айтылып, жазыла бастады.

Солардың бірі – биыл туғанына 180 жыл толатын 
Құл ақын. Ол жөнінде «Жетісу» энциклопедиясы-

на    мәліметтер енген. Сарқан ауданы Лепсі 
ауылындағы  бір көше Құл Сері есімін 

еншілеген.  

қасиеті баласына ерте жаста дарыған. 
Жас Құл бес жасында домбыра тартып, 
ауыл тұрғындарын таң қалдырған деседі. 
Жасынан тек домбыра тартып қоймай 
өлең де шығарған екен.

Ақын ерте жастан, әділетті болуға, 
имандылыққа, адамгершілікке, елді, 
жерді қорғауға шақырады. Барлық өмірін 
жетпістен  асқанша отау құрмай өткізген 
көрінеді. Бұндай  адамды сопы дейді. Ауру-
сырқауларды жазған деседі қариялардан 
естуімше. Барлық өмірін халқының 
арасында өткізіп жабырқағандарды  
жадыратуға, жасығандардың еңсесін 
көтеруге, күш- қуатын, өнерін халық 
игілігіне жұмсаған көрінеді. Сондықтан  да 
болар біздің өлкеде  Құл ақынның өлеңін 
айтпайтын адамдар бірен- саран шығар.

Он бес жасында:
-Туып-өскен өлкеміз Шұбартүбек,
Бозбала жүрмейікші босқа жүдеп.
Жасыңда кәсіп игер, өнер үйрен,
Түбінде бұл өмірге бізбіз тірек,-деп 

өлең шығарған ақын кәсіп түбі – нәсіп 
екендігін ерте бастан аңғарған. 

Құл ақынның бойына   өнердің 
бірнеше  түрі қонған. Құл ақын біріншіден 
сазгер. Сазгердің  он шақты ән-өлеңі 
халық арасында кеңінен тарап, осы күнге 
дейін ел аузында айтылып жүр. Олар: 
«Шұбар ағаш, ой жайлау», «Мәукім сал», 
«Құлманға», «Оразға», «Ақ бүрлен», 
«Қарала», «Малдыбай», «Өтебай», 
«Ахау- ахау», тағы басқалары.

Құл серінің мұрасы бір орталыққа 
жиналмаған. Азды-көпті талпыныс  
Мұқан Төлебаев тарапынан болған 
көрінеді. Мұқан Төлебаев Құл мен 
Апырбай ақындардың өмірінен үлкен 
музыкалық шығарма жазуды мақсат 
тұтқан деседі. Мұқанды өнерге баулыған 
Әуелбайұлы Апырбай болса, оны өнерге 
қанаттандырған Құл ақын. Бұл үш 
тарланның арасында өнерге деген байла-
ныс шырмалып жатыр, бірінен бірін ажы-
рату өте қиын.

Оның айғағы Мұқан Төлебаев Құл 
ақынның жоғарыда атап өткен ән- 
өлеңдерін жинастырып, оны өңдеп нотаға  
түсіріп «100 ән» еңбегінің қолжазбасының 
ішінде қалдырыпты. Оны өнер тану 
ғылымының кандидаты Н. С. Кетегенова 
құрастырып, «Жалын» баспасынан 1979 
жылы жарық көрген «Мақпал немесе 100 
ән» атты жинақта сол еңбек тұтас басы-
лып жарық көрген.

Құл ақынның сол жинақта жарық 
көрген өлеңдері төмендегідей :

Басың биік, Алатау мұнарлаған,
Бірде жабық, бірде ашық тұманданған.
Шұбар ағаш, ой жайлау,
Жаман жолдас қол байлау.
  
Аққан бұлақ күмістей аспанға атқан,
Көңіл жатты, хош иіске құмарланған.
Шұбар ағаш, ой жайлау …
Жаман жолдас қол байлау,
Қашан, сәулем қол байлау.

«Шұбар ағаш, ой жайлау».
                                              
Ей Алатау, басың биік мұнарланған,
Бірде ашық, бірде жабық тұманданған.
Күмістей таза бұлақ аспанға атқан,
Хош иіс, көңіл жатты құмарланған.

«Өтебай».

Тәжібала анасы арқылы жалғасын 
тапқан,-деп Мақсұт Апекеңнің бір-ер 
өлеңдерін жатқа айтты. Тәжікеңнің айты-
старын сөзіне арқау етті.

- Қайыр, хош болайық, 
амандықпен жүздесуге жазсын,-деп ізгі 
ниетпен меймандары аттанған соң Мұқан 
күндегіден сергек қалыпта үйреншікті 
төсегіне беттегісі келмеді. Жұмыс 
үстеліне барып, бастауын бастап қойып, 
аяқтауына денсаулығы мүмкіндік берме-
ген Ғабит Мүсіреповпен жаза бастаған  
«Қозы-Баян» операсын қолға алды. Ли-
бреттосында да өзінің қолтаңбасы бар. 
Ғабең түпнұсқаны қалауынша өзгертуге 
ерік беріп еді. Бірінші көрінісі аяқталған, 
екінші көрінісінің жекелеген фрагменттері 
бар шығарманы аяқтау үшін уақыт керек, 
денсаулық керек.

Мұқан Төлебаев өнер биігінде «Біржан-
Сара» операсымен қалды. «Қозы-Баян» 
аяқталғанда, әрине, даңқына даңқ 
қосылар еді. Амал не?

Мұқан Төлебаевтың композиторлық 
стилі ұлттық дәстүр арнасын-
да қалыптасқан. Сөйте тұра қазақ 
композитордың музыкасы еуропалық 
үлгідегі кәсіби шеберліктің биік деңгейінен 
орын алатынымен ерекшеленеді. Ол 
туған елінің ұлттық сипаттарын айқын 
ашып көрсете білгенде, оның музыка-
сы өзінің сұлулығы мен шырқау шегіне 
жетеді. 

- Мен серілердің сарқытын көрдім, 
өнер қонған ортада ер жеттім,- деді екен 
Мұқан ағамыз.

Өлмес әуен жазу үшін қою түнде 
жапырлаған жұлдыздар арасынан ақ 
жұлдызын-ақ меруертін тапқан Мұқан 
Төлебаевтай дарын шынымен де 
бақытты. Оны елі іздейді, есімін ешқашан 
ұмытпайды. Бақыт дегеніміз осы емес 
пе?!»

Кітаптағы біздің кейіпкеріміз тура-
лы үзіндіні осы жерден аяқтап, туған 
жеріміздің талантты тұлғаларының бірі 
Құл серінің қазақ даласында ең алғаш ұлт 
аспаптар оркестрін ұйымдастырғанын 
тілге тиек еткен жөн. Ел аралап жүріп 
Құл бабамыз Омбы шаһарында ағайын-
туыстарында болған көрінеді. Сол сапа-
рында орыс халқының оркестрін көріп, 
сол тектес өнер ұжымын Қызылқайың 
ауылында ұйымдастырып, бірнеше 
дүркін өнерлерін халық алдына шашу 
етіп, оны көрген, естіген жандарды 
таңқалдырыпты. Оркестр құрамына дом-
быра, асатаяқ дауылпаз т.б. аспаптар 
болған деген сөз бар. Домбырашылардың 
бәрі киімдеріне сылдырмақты түйме 
тағады, біркелкі киінеді. Әрине, бұл 
жаңалыққа, Құлдың оркестріне осқырына 
қарап, жақтырмайтындар табылады да 
ақыры оркестр тарап тынады. Сол кезде 
Құл «Мәукім сал» дейтін ән шығарып:

-Біраз күн сал атанып сайрандадым,
Халқымның құрметіне жайраңдадым.
Шапсам дүл-дүл, сайрасам 

бұлбұл едім,
Кемем шығып саязға қайраңдадым,-

деп қайғырған көрінеді. 
Жомарт ИГІМАН,

Қазақстан Жазушылар одағының 
мүшесі.

(Жалғасы келесі нөмірде).

Табиғаттың ғажайып өрнегіне үңіліп,
Ержетті ол бояуын жүрегіне сіңіріп.
Қазағымның бейнелеу өнеріне 

жол салып,
Шырылдады көгінде бозторғай 

боп ілініп. – деп ақын Исламғали 
Үркімбайұлы жырлағандай еліміздің су-
рет өнері тым жас, тарихы тым беріден 
басталады. Сөйте тұра қазақ халқының 
атын әлемге танытқан дарынды 
суретшілерімізде аз емес. Қазақ бейне-
леу өнерін, әрине Әбілхан Қастеевсіз 
көз алдымызға елестету мүмкін емес. 
Сонау 20-30 жылдары-ақ Қазақстандағы 
болашақ суретшілер Одағының негізін 
қалаушылардың бірі, біртуар дана, 
дара тұлғамыздың туғанына 120 жыл 
толуына орай  Мұқан Төлебаевтың ме-
мориалды музейі қызметкерлері жуыр-
да бейнелеу өнерінің негізін қалаушы  
Әбілхан Қастеев туралы  «Суретшінің 
көркем әлемі» атты  танымдық шара 
өткізді. Мақсат оқушылардың қазақтың 
саңлақ суретшісі Ә.Қастеев туралы 
білімдерін толықтырып, қыл қаламынан 
туған шығармаларын таныстыру, ұлттық 
өнерге деген сүйіспеншілік арқылы 

төрағасы Болат-
бек Шалов, Лепсі 
ауылдық әкімшілігінің 
қызметкерлері, ауыл 
тұрғындары, мәде-
ниет үйі қызмет-
керлері, кітапхана 
қызметкерлері, ор-
ман шаруашылығы  
және №54 орта  
мектебінің  ұстаздары 
мен оқушылары келіп 
тамашалады. Іс-

шара барысында Әбілхан Қастеевтың 
өмір жолы, өнер әлеміне баспалдағы, 
ең алғашқы еңбектері және туынды-

лары «Көкшіл түсті көйлек киген қыз», 
«Түрксіб»,  портрет жанрына да өзіндік 
үлес қосқан, оның қаламынан туған 
«Абай», «Ш.Уалиханов», «Садыр па-
луан», «Ж.Жабаев», «Аманкелді», 
«С.Мұқанов», «М.Әуезов», «Кенен, 
Тоқаш» т.б. да туындылары,  соның 
ішінде Әбілхан атамыздың атақ-даңқын  
шығарған туынды ол – Амангелді 
Имановтың  суретін салуы. Суретшінің ең 
басты шеберлігі – Амангелдінің айрықша, 
көсем болуға лайық адам келбетін, көркін, 
кейпін таба білгендігі, халқын ерекше 
сүйетіндігін, азаматын ардақтағанын 
көрсетіп тұр. Суретшінің келесі бір кере-
мет туындысы «Қалыңмалға сатылған 

қалыңдық» деп аталады. Аталған 
картина 1938 жылы майлы бояумен 
салынған. Өткен ғасырдағы қазақ зия-
лылары көтерген тақырыптың ең үлкені 
осы әйел бостандығы еді. Сол үшін 
де Жүсіпбек Аймауытов «Ақбілекті», 
Мұхтар Әуезов «Қорғансыздың күнін», 
Спандияр Көбеев «Қалыңмал» роман-
дарын жазды, ал бейнелеу өнерінің өкілі 
ретінде Әбілхан Қастеев «Қалыңмалға 
сатылған қалыңдық» туындысын са-
лады. Картинада ескі қоғамдағы, атап 
айтқанда, Қазақстанда революцияға 
дейін болған феодализмнің кесірі  сурет 
тілімен айтылған. Автор әйел теңдігі деп 
жар салмай-ақ жалғыз суретпен өзінің 
көзқарасын ашық жария етеді, осын-
дай бірнеше туындылары бейнежазба 
арқылы көрсетіліп насихатталды. Кел-
ген қонақтарымыздың ішінде Панфи-
лов ауданы, Шежін ауылының тумасы, 
әйгілі суретші ағамыздың жиен немересі 
Дүйсенбек Гүлжан Болатханқызы өз 
жерлесі, туысы Әбілхан атамыздың мол 
мұрасын бала кезінен көріп, есінде қалған 
естеліктермен бөлісіп, музей ұжымына 
осындай шара өткізіліп жатқанына өз 
алғысын білдірді.                     

Әбілхан Қастеев – еліміздегі  бейне-
леу өнеріндегі өте сирек кездесетін дара 
тұлға. Оның шығармалары халықтың ру-
хын, сезімі мен ойын білдіреді. Бейнелеу 
өнеріміздің ұлттық тақырыбына жаңа бір 
бағдар мен өзгерістер алып келіп, бей-
нелеу өнеріміздің дамуына үлкен даңғыл 
жол ашып берді. Суретшінің өзі болмаса 
да, оның артта қалған еңбектері, кейінгі 
ұрпақтардың жадында мәңгі сақталмақ. 
Қазақстан бейнелеу өнері үшін бұл 
сарқылмас қайнар бұлақ. Осындай дара 
тұлғаларымызды дәріптеп, келер ұрпаққа 
насихаттауымыз керек.

А.ЖҰМАБЕК,
Мұқан Төлебаевтың мемориалды 

музейінің экскурсия жүргізушісі.

Суретшініњ кµркем əлемі

●Əбілхан Қастеев - 120

эстетикалық  тәрбие беру. Шараны 
ауылымыздың бас имамы Серік Досмур-
занов, ауылымыздың қоғамдық кеңестің 

В связи с усилением борьбы с 
коррупцией и организованной пре-
ступностью в стране борьба с кор-

рупцией является одной из наиболее 
актуальных проблем для любого ци-
вилизованного общества. Несомнен-

но, что коррупция несет в себе угрозу 
национальной безопасности, отрицая 
инициативы и достижения по уничто-
жению государства изнутри. Поэтому 

одним из основных приоритетов 
государственной политики Респу-

блики Казахстан является борьба с 
этим злом. Противодействие корруп-

ции в пределах своей компетенции 
обязаны вести все государственные 
органы, организации, субъекты ква-
зигосударственного сектора и долж-

ностные лица.
Жетысуский университет имени И. 

Жансугурова, крупный вуз  региона, так-
же активно проводит мероприятия по 
противодействию коррупции. В универ-
ситете  ведется постоянный антикор-
рупционный мониторинг. После каждого 
промежуточного контроля, сессии про-
водится анонимный опрос обучающих-
ся. На основании результатов опроса 
руководство университета принимает 
управленческие решения по исправле-
нию  выявленных недостатков. В целях 
улучшения качества образования и фор-
мирования антикоррупционной культуры 
молодежи на уровне всех образователь-
ных структур традиционно проводят-
ся встречи с участием педагогических 
работников и обучающихся с участи-
ем  членов проектного офиса «Саналы 
ұрпақ». В целях формирования у сту-
дентов антикоррупционного мировоззре-
ния в  Жетысуском университете имени 
И. Жансугурова на постоянной основе 

функционирует проектный офис «Са-
налы ұрпақ». Целью проектного офиса  
«Саналы ұрпақ»  является искоренение 
коррупции в системе образования, фор-
мирование среды отказа от коррупции 
через систему образования, проведение 
встреч с молодежью и разъяснение им 
антикоррупционного законодательства, 
понятия о коррупции, воспитание уме-
ния противодействовать коррупционным  
явлениям.

Члены мониторинговой группы по 
формированию и профилактике ну-
левой терпимости к коррупции, сфор-
мированной в нашем университете из 
числа активных студентов, в ходе сдачи 
и приема зимнего экзамена проводят 
акцию «Сессия без коррупции», а также 
два раза в год социологические опросы 
в рамках акции «Чистая сессия». В этой 
связи, в Высшей Школе права и эконо-
мики Жетысуского университета имени 
И. Жансугурова работает школа «Пара-
саттылык», которая тесно сотрудничает 
с проектным офисом «Саналы ұрпақ». 
В школе добропорядочности участву-
ют преподаватели и студенты Высшей 
школы. Школа добропорядочности - это 
цель формирование модели антикор-
рупционного поведения в казахстанском 
обществе, в том числе в студенческой 
среде. Он основан на постоянной за-
даче сохранения и укрепления системы 
ценностей, отражающей нетерпимость 
к коррупции, стремление к соблюдению 
норм законодательства, повышению об-
разовательного и культурного уровня 
студентов, формирования и укрепления 
профессиональной среды, позволяющей 
участникам образовательного процесса 
и образовательному учреждению дей-
ствовать в соответствии с ценностями и 

принципами, исключающими коррупци-
онные риски и проявления, придержи-
ваться такого поведения. 

Ежегодно, совместно с проектным 
офисом «Саналы ұрпақ», члены школы 
добропорядочности «Мы против корруп-
ции!», «Мир без коррупции!», Проводим 
конкурс плакатов на тему «Антикорруп-
ционная культура». Организуя конкурс, 
мы воспитываем студентов честности, 
справедливости и патриотизму. В целях 
формирования нравственно-этических 
ценностных основ антикоррупционного 
поведения обучающихся, антикорруп-
ционной культуры в среде обучающихся 
организуется конкурс эссе среди обу-
чающихся курсов «Будущее без корруп-
ции». Кроме того, ежегодно по инициа-
тиве  членов школы “Парасаттылык”, 
студентов 2-3 курсов образовательной 
программы «Юриспруденция» и руко-
водители клубов посещают департа-
мент Агентства Республики Казахстан 
по противодействию коррупции по Ал-
матинской области, знакомятся с дея-
тельностью данного агентства, задают 
интересные вопросы и получают инфор-
мацию. Знакомятся с основными направ-
лениями антикоррупционной деятельно-
сти, информацией  о трудоустройстве на 
правоохранительную службу. Мы хотим 
верить, что, проводя такие мероприятия, 
молодежь не встретит каких-либо кор-
рупционных проявлений, возникающих 
в жизни. Молодежь против коррупции! 
Будущее страны в руках молодого поко-
ления!

А.ЖАНГУШУКОВА,
м.ю.н., преподаватель-лектор, 

образовательных программ по праву 
Жетысуского университета им. И. 

Жансугурова. 

Будущее страны 
в руках молодого поколения!

Құрметті үкіметтік емес 
ұйым жетекшілері!

2024 жылғы 1 қаңтардан бастап 
үкіметтік емес ұйымдардың қызметі ту-
ралы мәліметтерді ҮЕҰ Дерекқорына 
ұсынудың кезекті мерзімі басталды. 

ҮЕҰ Дерекқорына мәліметтер 
беру мемлекеттік әлеуметтік тап-
сырыс және мемлекеттік гранттар 
шеңберінде әлеуметтік бағдарламалар 
мен әлеуметтік жобаларды іске 
асыруға, сондай-ақ ҮЕҰ үшін сыйлық 
алуға арналған конкурсқа қатысу үшін 
міндетті шарт болып табылады. 

Үкіметтік емес ұйымдардың қызметі 
туралы мәліметтерді келесі тәсілдердің 
бірімен ұсына алады:

1) ҮЕҰ Дерекқорының https://infonpo.
gov.kz/ интернет-порталы арқылы 
(заңды тұлғаның ЭЦҚ кілті болу керек); 

2) уәкілетті органға қағаз және 
электрондық тасығыштарда (Word 
форматында CD-дисктерде немесе 
USB-флэш-жинақтаушыларда) пошта 
арқылы немесе қолма-қол ұсынады 
(Қазақстан Республикасы Ақпарат 
және қоғамдық даму министрлігінің 
Азаматтық қоғам істері комитеті). 

ҮЕҰ Дерекқорына мәліметтерді 
ұсынбау, уақтылы ұсынбау және 
толық емес немесе көрінеу, жалған 
мәліметтерді ұсынғаны үшін Қазақстан 
Республикасының заңнамасына сәйкес 
жауапкершілік көзделген.

Ұсынудың соңғы мерзімі – 31 
наурызға дейін.

Барлық сұрақтар бойынша келесі 
телефондарға хабарласыңыз: 8707  
181  1179,  8705  290  8259  неме-
се  npo2021@mail.ru  электрондық 
поштаға.

Аудандық ветеринариялық зертхана: 
орындаушылардан тексеруге жеткізілген 
сынамаларды қабылдап, тексеріп, са-
раптау қорытындысын беріп отырады.ҚР 
АШМ ВБжҚК Сарқан аудандық аумақтық 
инспекциясы, ҚР АШМ ВБжҚК Жетісу 
облыстық аумақтық инспекциясының 
құрылымдық бөлімшесі болып саналады.

Қазақстан Республикасының «Ве-
теринария туралы» Заңына сәйкес 
Мемлекеттік ветеринариялық-
санитариялық бақылау мен қадағалау: 
1) жеке және заңды тұлғалардың 
Қазақстан Республикасының ветерина-
рия саласындағы заңнамасының талап-
тарын орындау жөнiндегi қызметiне; 2) 
бюджеттiк бағдарламалар бойынша сатып 
алынған ветеринариялық препараттар-
ды, олардың республикалық қорын қоса 
алғанда, бөлудi және оларды сақтауға, 
тасымалдау (жеткiзу) мен пайдалануына;  
3) Аудан аумағын басқа мемлекеттерден 
жануарлардың жұқпалы және экзотикалық 
ауруларының әкелiнуi мен таралуы-
нан қорғау жөнiндегi ветеринариялық 
іс-шаралардың жүзеге асырылуына; 4) 
Қазақстан Республикасының ветеринария 
саласындағы заңдарында белгiленген 
тәртiппен ветеринариялық есеп пен 
есептiлiк жүргiзу және оларды табыс 
етуіне; 5) ветеринариялық iс-шаралардың 
ұйымдастырылуына және орындалуына;  
6) жергілікті атқарушы органдардың ве-
теринария саласындағы қызметті жүзеге 
асыратын бөлімшелерінің қызметіне;  
7) ауыл шаруашылығы жануарларын 
сәйкестендірудің ұйымдастырылуын және 
өткізілуін, ауыл шаруашылығы жануарла-
рын сәйкестендіру жөніндегі дерекқордың 
жүргізілуін және ондағы ақпараттың 
жаңартылып отырылуына; 8) Қазақстан 
Республикасының заң актiлерiне сәйкес 
әкiмшiлiк құқық бұзушылық туралы iстердi 
қарауды көздейдi.

Ауданда  ауыл шаруашылығы жануар-
ларын бірдейлендіру  бағдарламасында 
01.01.2023 жылға 62183 бас МІҚ, 155 
966 бас ҰММ, 22975 бас жылқы, 2115 бас 
шошқа, 456 бас түйе тіркелген. Осы мал 
бастары отарға, табынға, қыстаққа топ-
тасуына байланысты 5466 эпизоотиялық 
бірлікті құрайды.

Ауыл шаруашылығы жануарларын 
бірдейлендіру  аудан тұрғындарының 
малдарына жеке нөмір беріп деректерді 
дерекқорға еңгізу болып табылады. Жыл-
ма жыл бұзаулар, қозы-лақтар, боталар 
7 күннен аспайтын уақытта, құлындар 4 
айға толғанда, торайлар 3 айдан бастап 
бірдейлендіруге тиіс. 2023 жылы аудан-
да 16097 бас МІҚ, 46050 бас ҰММ,  1168 
бас шошқа, 3935 бас жылқы,  91 бас түйе 
бірдейлендіру жоспарланып,  жоспардың 
орындалуы тұрақты бақылауда бол-
ды. Бірақ кейбір мезеттерде мал иелері 
сойылған, сатылған, өлген, жоғалған 
және сырттан келген малдарын жергілікті 
ветеринар мамандарға уақытылы айт-
пай есептің дұрыс емес жағдайларына, 
өлім- жітімге  әкеп соғатын деректер-
де байқалды. Ауыл шаруашылығы 
малдарының есебі дұрыс болса егу 
тексеру шараларын жоспарлау, толық 
қамтылып эпизоотиялық тұрақтылық 
қамтамасыз етуге септігін тигізеді. 
2023 жылы осы мәселе төңірегіндегі 
жұмыстар тек ауызша ескерту, түсіндіру 
жұмыстарымен ғана шектелді.

2023 жылы  бруцеллезге 88000 бас 
МІҚ-дан  қан алу жоспарланып, 88000 
бастан қан алынды, орындалуы- 100%. 
27 басы бруцеллез ауруына оң нәтиже 
көрсетті. ( Алмалы а/о- 13 бас, Аманбөктер 

а/о – 2 бас, Қарабөгет а/о – 7 бас, Қойлық 
а/о – 4 бас, Сарқан қ/о -1 бас)  23 бас МІҚ  
Талдықорған қаласындағы «Рауан» ЖК-
не өткізіліп, 4 бас өлім- жітімге ұшыраған.

Мемлекеттік ветинспекторлар тара-
пынан ауру малды қайта өңдеу орнына 
өткізуді қамтамасыз ету жөніндегі берілген 
нұсқама талаптарын орындамаған 1 
тұлғаға 86250 тг айыппұл салынып, 
жергілікті бюджетке өндірілді. 

Сол сияқты бруцеллезге 170 000 бас 
ҰММ-дан  қан алу жоспарланып, 170 000 
бастан қан алынды, орындалуы- 100%. 48 
бас ҰММ бруцеллез ауруына оң нәтиже 
көрсетті. (Алмалы а/о – 1 бас, Бақалы 
а/о – 16 бас, Амангелді а/о – 15 бас, Чер-
касск а/о – 13 бас, Сарқан қ/о – 3 бас) 42 
бас ҰММ қайта өңдеу орнына өткізілді. 6 
басы өлім-жітімге ұшыраған. Ауру  деп 
танылған малдың өлгенін ветмамандарға 
уақытылы хабарламағаны үшін 1 тұлғаға 
17250 теңге айыппұл салынды.

Ауданда бруцеллез ауруының 
ауыл шаруашылығы малдардың ара-
сында тіркелуінің басты себептері:  1. 
Мал қозғалысын бақылау жұмысының 
өте қиындығы. Аулаға келген малдың 
иелері уақытылы айтпай, жүргізілетін 
тиісті ветеринариялық шаралардың со-
зылып кетуі.  2. Бруцеллез ауруының 
созылмалы түрде өтіп, ауруға тән 
клиникалық белгілерінің білінбей, ұдайы 
сау малға жұқтыру қауіпін жоғарлатып 
отыруы.  3. Мал тұрған қоражайлар 
мен аулаларға механикалық тазар-
ту, залалсыздандыру, жазғы санацияға 
қою жұмыстарының жүргізілмеуі не-
месе уақытылы жүргізілмеуі. 4. Мал 
шаруашылығымен айналысатын жеке, 
заңды тұлғалардың ветеринария ма-
мандарына өз қызметтік міндеттерін 
орындауға жәрдем көрсетпеуі. 5. Бруцел-
лез ауруының қоздырғыштары қоршаған 
ортада біршама уақыт төзімді болып, сау 
малдарға ұдайы жұғу қауіпін туындатуы. 
6. Мал иелері тарапынан іш тастау, шала 
туған төлдердің тіркелу жағдайлары тура-
лы ветеринария мамандарға айтпай, ол 
малды оқшаулау жұмыстарын жүргізбеу 
салдарынан жасырын түрде өтіп, ауру 
сау малдарға қатынас арқылы берілуі. 7. 
Аурудың жұғу жағдайы жан жақты талдан-
бауы, есептің дұрыс жүргізілмеуі. Әлі де 
болса үгіт насихат жұмысының аздығы да 
аурудың көбеуіне өз әсерін тигізуде. Осы 
бағытта жұмысты жандандыру қажет деп 
есептейміз.

Адам мен жануарға ортақ бруцеллез 
ауруының алдын алу баршамыздың ба-
сты міндетіміз болып табылады. 

Бруцеллез ауруына оң нәтиже 
көрсеткен малдарды сою орындарын-
да, сойғаннан кейін табынның, отардың 
зақымдануын анықтау мақсатында ішкі 
ағзаларынан сынамалар алынып, Жетісу 
облыстық филиалына полимераздық 
тізбектік реакциясы арқылы тексеру 
нәтижесімен жіберілген сынамалар-
дан теріс нәтиже алынды. Қосымша 
диагностикалық тексерумен Бақалы, 
Амангелді ауылдық округтеріндегі ұсақ 
мүйізді малдар қамтылып, 2 рет қан 
алу жұмысының сәйкестігі уақытылы 
қан алынуы, оның тексеруге жеткізілуі 
тұрақты бақылауда болды. Бруцеллез 
ауруы анықталған басқа округтерде бұл 
жұмыстар жүргізілмеді.

Жыл басынан бруцеллезбен 
ауырған 4 адам тіркелді. Олар, Қойлық, 
Мұқан Төлебаев, Ақтұма, Шатырбай 
ауылдарының тұрғындары.

Осы аулалардың барлығына 
эпизоотиялық талдау жүргізіліп, 

аулалардағы 44 бас МІҚ, 116 бас ҰММ 
қан алынып, бруцеллезге тексеріліп, теріс 
нәтиже алынды.         

Қолданыстағы нормативтік құқықтық 
актіге сай қайта өңдеу орнына өткізілген 
малдардың төлемақысы төленуге жата-
ды. Сарқан аудандық аумақтық инспек-
циясы ауданда құрылған тұрақты комис-
сия хатшысы ретінде комиссия отырысын 
өткізуге төлем құжаттарын дайындауын 
қамтамасыз ету бойынша  7 комиссия от-
ырысын өткізді. Мал иелеріне 22 бас МІҚ 
бір миллион жеті жүз жетпіс мың теңге, 37  
бас ҰММ алты жүз он төрт мың бес жүз 
теңге жергілікті бюджет есебінен төленді.  
Қосымша ауру малдардың барлығына 
Талдықорған қаласындағы «Рауан» ЖК 
қайта өңдеу орнының басшысы, мал иесі 
арасында жасалған екі жақты келісім 
шарт негізінде төлемақы берілді.

2023 жылы 11 түрлі жұқпалы 
ауруларға қарсы, 2 түрлі жергілікті 
тән жұқпалы ауруларға егу тексеру, 7 
түрлі ауруларға серологиялық тексеру 
жүргізілуі қамтамасыз етілді. Уақытылы 
жүргізілген ветеринариялық шаралардың 
арқасында аудан аумағында қолайсыз 
ошақтар тіркелген жоқ. Бюджеттік 
бағдарлама аясында бөлінген биопрепа-
раттарды қабылдау, оның сақталынуы, 
қолдануы тұрақты бақыланып отырыл-
ды. Республиканың кейбір облыстарында 
сібір жарасынан қолайсыз эпизоотиялық 
жағдай қалыптасқаны белгілі. Осы орайда, 
аудан аумағында осындай жағдайларды 
болдырмау мақсатында округ әкімдері ве-
теринария мамандарымен бірлесіп, жан-
жақты жұмыстар жүргізілді. Дегенмен осы 
бағытта кемшілікке жол берген 3 лауазым 
иесіне 255 000 теңге айыппұл салынып, 
жергілікті бюджетке өңдірілді. 

Ауданның эпизоотиялық тұрақтылығын 
қамтамасыз етудің бірден бір тетігі 
сырттан келген малдарды дер кезінде 
есепке алып, тиісті ветеринариялық іс 
шаралардың жүргізілуіне бақылау жүргізу 
болып табылады. 2023 жылы  Павлодар 
облысынан- 17 бас МІҚ, Шығыс Қазақстан 
облысынан – 65 бас МІҚ, алыс-жақын 
аудандардан- 21 бас,  барлығы 103 бас 
МІҚ және Жамбыл облысынан 15 бас  
ҰММ әкелініп, тиісті профилактикалық, 
карантиндік шаралардан өткізілді.

«PCD,Group» ЖШС ҚР АШМ ВБжҚК 
Сарқан аудандық аумақтық инспекциясы 
арқылы «Тиісті аумақтағы эпизоотиялық 
жағдайды бағалауды ескере отырып, 
орны ауыстырылатын (тасымалдана-
тын) объектілердің экспортына, им-
портына және транзитіне рұқсат беру» 
мемлекеттік көрсетілетін қызметін алып, 
жалпы 5000 тонна соя шротын Өзбекстан 
Республикасына, 816 тонна күнбағыс 
шротын Өзбекстан, Тәжікістан Республи-
каларына экспорттауға рұқсат алынуы-
на, сол сияқты «Нұғыман» ШҚ 121 тонна 
ІММ қатпаршақ қарынын ҚХР, Гонконгқа 
экспорттауға тиісті жұмыстар жүргізілді. 

2023 жылдың басынан 21 ны-
сан иелерінің берілген өтініштері 
негізінде қызмет түрлеріне байланы-
сты ветеринариялық тексеру жүргізіліп 
ветеринариялық санитариялық 
қорытынды берілді.  Олар: «Дюсем-
бекова» ш/қ мал сою алаңы; Сарқан 
аудандық ветеринариялық станциясының 
тенгеріміндегі Қойлық ауылындағы 
мал сою алаңы; «Малаева А» ж/к мал 
сою алаңы; «Али» ж/к мал сою алаңы; 

«Бірлік» ш/қ ет және ет өңімдерін сату 
дүкені; «Баятарова» ж/к ет және ет 
өңімдерін сату дүкені; «SHAHAR CORP» 
ЖШС сүт және сүт өнімдерін дайындау-
ды және өткізуді жүзеге асыратын өңдіріс 
объектісі;  «SHAHAR CORP» ЖШС ет 
және ет өнімдерін қайта өңдеуді жүзеге 
асыратын өңдіріс объектісі; «SHAHAR 
CORP» ЖШС сүт және сүт өнімдерін 
қайта өңдеуді жүзеге асыратын өңдіріс 
объектісі; ауыл шаруашылығы жануар-
ларын өсіру, өнімдерін өткізу бойынша: 
«Джанкасиев Мухажан», «Шаров О», 
«Смагулов», «Ирса», «Нусупов Несеп-
кул», «Бейсбаев», «Альдекенов А.М.», 
«Ерлан», «Сарсембаев», «Кенес А.К.», 
«Ансар», «Кеныбаева Динара Сагатбе-
ковна» шаруа қожалықтарына.

2023 жылы ЖШС «PCD, Group»-қа, 
Өзбекстан, Тәжікістан Республикаларына 
4019,420 тонна соя мен күнбағыс шротын 
экспорттауға 72 дана ветеринариялық 
сертификат, «Нұғыман» ШҚ 121 тонна 
ІММ қатпаршақ қарынын ҚХР, Гонконгқа 
экспорттауға 8 дана ветеринариялық 
сертификат беріліп, мемлекеттік қызмет 
көрсетілді.

2023 жылы  51 әкімшілік іс қозғалып, 
4 036 500 теңге айыппұл салынып, 
қысқартылған түрде 2 035 500  теңге  
жергілікті бюджет есебіне өндірілді. 
Қозғалған әкімшілік істердің басым 
бөлігі мемлекеттік ветеринариялық- 
санитариялық бақылау және 
қадағалауға жататын орны ауыстыры-
латын обьектілерді облыс аумағында 
ветеринариялық анықтамасыз тасымал-
дау болып табылады. 

Мемлекеттік ветинспекторлар та-
рапынан жеке және заңды тұлғаларға 
Қазақстан Республикасының ве-
теринария саласындағы заңнама 
талаптарының бұзылуын жою туралы – 
140 дана 1-нысандағы, ауру жануарлар-
ды санитариялық тазалау, санитариялық 
сою туралы - 41 дана  9-нысандағы,   
қора жайларға залалсыздандыру 
жүргізу туралы 1 дана, 3-нысандағы 
нұсқамалар беріліп, олардың орындалуы 
қадағаланды. 

Мемлекеттік ветинспекторлар тарапы-
нан 6 объектіге бармай профилактикалық 
бақылау және қадағалау жүргізілді. 
Олар: ЖК Акниет ветеринариялық-
санитариялық сараптама зертханасы,  
Сарқан аудандық ветеринариялық стан-
циясы ветеринариялық-профилактикалық 
іс-шараларды орындалуын БАБЖ 
бағдарламасына еңгізілуі бойынша 5 
анықтама жазылып, заң бұзушылықтарды 
қалпына келтіру жөнінде ұсынымдар 
берілді. 

Берілген ұсынымдар негізінде Ал-
малы а/о ветеринариялық дәрігеріне, 
Амангелді а/о ветеринариялық пункт 
меңгерушісіне, Аманбөктер а/о 
ветеринариялық фельдшеріне, Бақалы 
а/о ветеринариялық санитарына, Екіаша 
а/о ветеринариялық санитарына, 
Қойлық а/о ветеринариялық санитары-
на,  Қарабөгет а/о ветеринариялық са-
нитарына, Черкасск а/о ветеринариялық 
фельдшеріне, Шатырбай а/о ветери-
нариялық санитарына, Қарашыған а/о 
ветеринариялық фельдшеріне, Көктерек 
а/о ветеринариялық санитарына,  Сарқан 
қ/о ветеринариялық фельдшеріне 
аудандық ветеринариялық станциясы 
директоры тарапынан тәртіптік жазалар 
қолданылды.

Өлген мал өлекселерін ұшқан құс, 
жүгірген ит-мысық, жабайы аңдармен 
таралуына жол бермеу мақсатында, 
өлекселерді жою үшін мал қорымдарының 
қалыпты  жағдайда болуының маңызы 
зор.

«Өңірлерді дамыту бағдарламасы» 
аясында 2013-2017 жылдар аралығында 
Алмалы, Қойлық, Қарабөгет, Қара-
шыған, Көктерек, Лепсі, Черкасск 
ауылдық округтерінде типтік үлгідегі 
7 мал қорымдары (биотермиялық 
шұңқыр) салынған. Мал қорымдары 
ветеринариялық-санитариялық  талап-
тарға сәйкестігі инспекция тарапынан 
тұрақты бақыланып, теңгерім иелеріне 

Ж±мыс ќорытындыланды, келешекке міндеттер белгіленді
Ауданның ветеринариялық қызметі үш мекемеге шоғырланған: 

аудандық ветеринариялық станциясы, негізінен аудандағы 
мал басын эпизоотия, энзоотияға қарсы егу тексеру жұмыстарын 
жүргізу, ауыл шаруашылығы малдарын бірдейлендіру, дерекқор база-
сын жүргізу, олардан үзінді көшірме беру. Республика аумағында № 
1,2,3 үлгідегі ветеринариялық анықтамаларды рәсімдеу. Келісім шарт 
негізінде жұқпалы емес инвазиялық ауруларға емдік шараларын сол 
сияқты қора- жайларға залалсыздандыру жұмыстарымен айналыса-
ды.

жазылған қызметтік негізінде Қарашыған, 
Көктерек ауылдарындағы мал қорымдары 
күрделі жөндеуден өткізілді.    

Ауданда 1947-1977 жылдары 
аралығында  сібір жарасының 16 стан-
ционарлы  қолайсыз ошағы- Алмалы а/о 
аумағында 5, Амангелді а/о 3, Екіаша а/о 
1, Қарабөгет а/о 1, Қойлық а/о 1, Көктерек 
а/о. 1, Сарқан қ/о 2, Черкасск а/о 2 
көмінділері тіркелген. Осы нысандардың 
ветеринариялық-санитариялық талап-
тарға сәйкестігі басты назарда болды. 
Округ әкімдерінің ұйымдастыруымен 
көмінділердің тақтайша жазулары 
толығымен жаңартылды. Қарабөгет а/о, 
Қойлық а/о, Черкасск а/о әкімдеріне 
көмінділерді ветеринариялық сани-
тариялық талаптарды сәйкестендіру 
жөнінде ұсыныс хаттар жолданды.

Қойлық ауылындағы (аудандық 
ветстанцияға тиесілі), Пограничник 
ауылындағы («Дюсембекова Б.» ШҚ 
тиесілі), Сарқан қаласындағы («Ма-
лаева А» ЖК, «Али» ЖК тиесілі) мал 
сою алаңдарының ветеринариялық 
санитариялық талаптарға сәйкестігі тексе-
ру арқылы анықталып, ары қарай жұмыс 
жасауға ветеринариялық санитариялық 
қорытынды берілді.

2023 жылы Қойлық ауылындағы мал 
сою алаңында –   197 бас МІҚ , 143 бас- 
ҰММ, 38 бас  - жылқы, 250 бас - шошқа, 
Пограничник ауылындағы мал сою 
алаңында –131 бас  МІҚ ,125 бас  - ҰММ, 
11 бас – жылқы, Сарқан қаласының ЖК 
«Али» мал сою алаңында - 374 бас МІҚ 
, 300 бас- ҰММ, 68 бас  - жылқы, 87 бас 
- шошқа, Сарқан қаласының ЖК «Малае-
ва А» мал сою алаңында - 958 бас МІҚ , 
297 бас- ҰММ, 68 бас  - жылқы сойылып, 
қолдануға жолданды. Сойылған малдарға 
округтің ветпункт меңгерушілер тарапы-
нан берілген №2 үлгідегі ветеринариялық 
анықтамалардың дұрыс рәсімделуі 
тұрақты ЕАСУ бағдарламасы арқылы 
1170 дана №2 ветеринариялық анықтама 
рәсімделгені қадағаланды. Қадағалау 
барысында анықталған заң бұзушылық 
бойынша 1 лауазымды тұлғаға 86250 
теңге айыппұл салынса, 2 лауазымды 
тұлғаға ескерту түрінде әкімшілік шара 
қолданылды.

Кейіннен өткізуге арналған малдарды 
сою орындарында союдың мақсаты аудан 
халқына сапалы өнім ұсыну болып табы-
лады, олай дейтініміз: союға әкелінген 
малдар сояр алдында, сойғаннан кейін 
ветеринариялық тексеруден өткізіледі, 
қан-жыны, жарамсыз органдары жинақ-
талып, залалсыздандырылып жойылуы 
қамтамасыз етіледі.

Ауыл шаруашылығы жануарларын 
бірдейлендіру ақпараттық жүйесінде 
"Ветеринариялық санитариялық сарапта-
ма" модулін пилоттық жоба ретінде енгізу 
жұмыстары 2023 жылдың тамыз айынан 
басталуына орай мал сою алаңдарын 
қосымша жабдықтау,  ветеринариялық- 
санитариялық сараптау зертханасымен 
толықтыру, интернет желісімен, оргтехни-
камен қамтамсыз ету жөнінде үгіт- насихат 
жұмыстары жүргізіліп, нәтижесінде «Али» 
ЖК келешекте жұмысын жалғастыратына 
келісімін берді.

Cыбайлас жемқорлықтың алдын алу, 
болдырмау, тәуекел дәрежелер тұрақты 
бағаланып, қызметкерлермен 7 жиын, 
«Сарқан» ауданның қоғамдық-саяси 
апталық газетіне 2 мақала жариялан-
ды. «Іnstagram» әлеуметтік желісінде 
- 129 жарияланым жарық көрді. Антикор-
адалдық алаңы жобасына қатыстық. 
Ғимаратта азаматтарды қабылдау 
кестесі, сенім телефоны көрнектілік стенд 
жабдықталған. Әр маманның жұмыс 
компьютеріне сыбайлас «Жемқорлыққа 
жол жоқ» деген видеоролик орнатылған. 
Инспекцияның жұмыс жоспарында сы-
байлас жемқорлықтың алдын алу негізгі 
бағыттың бірі болып саналады.              

Жеке және заңды тұлғалардан түскен 
өтініштермен де жан жақты жұмыстар 
жүргізілді. «e-Otinish» бағдарламасы 
арқылы 8 өтініш келіп түсті. 

-ЖШС «PCD,Group» адвокаты А. А. 
Туменбаев адвокаттық сұратуы бойынша 
алдын-ала шешім, тыңдалым өткізіліп, 
жауабы берілді. 

-ЖШС «PCD,Group» адвокаты А. Ту-
менбаев адвокаттық сұратуын  Жетісу 
облыстық ветеринария басқармасының 
басшысы Н. Жамаубаевтан түсіп, жауап 
берілді.

- «Жетісу облысы ветеринариялық 
басқармасы» мемлекеттік басқармасының 
«Ветеринариялық пункттері бар Сарқан                                                                                                                                          
ауданының ветеринариялық станциясы» 
ШЖҚ МКК директоры М.Сулейменовтен 
өтініші түсіп, өтініш беруші тарапынан 
өтініш қайтып алынды.

-ЖШС "Альянс-Строй 2050" адвокаты 
М. Сарчулаковтың адвокаттық сұратуына 
өз құзыреті шегінде жауап беруге «Жетісу 
облысы ветеринариялық басқармасы» 
мемлекеттік басқармасының «Ветерина-
риялық пункттері бар Сарқан ауданының 
ветеринариялық станциясы» ШЖҚ МКК 
директоры М.Сулейменовке жолданған.

-Сарқан ауданы Алмалы ауылының 
тұрғыны Мухамадиев Б.О. адвокаты Г. 
Тореханованың адвокаттық сұранысы 
қанағаттандырылды.

-ШЖҚ «Сарқан аудандық орталық 
ауруханасы» МКК директоры А. 
Шулгаубаевтың өтінішіне өз құзыреті 
шегінде жауап беруге Сарқан қаласы 
әкімі А. Орынбековке жолданды.

-Сарқан ауданы М. Төлебаев 
ауылының тұрғыны А. Агаев адвокаты 
К. Ажигуловтың адвокаттық сұранысына 
жауап берілді.

- Б. Дуйсенбиев өкілі А. Мирзалиеваның 
өтінішінің жауабы берілді.

Инспекция мамандарының жекелей 
жұмыс жоспарында әлеуметтік  желі 
арқылы аудан тұрғындарына көрсетілетін 
мемлекеттік қызмет жұқпалы аурулардың 
шығу, тарау, жою себептері жеке, 
заңды тұлғалардың міндеттері туралы 
ұдайы түсіндіру жұмыстары Instаgram- 
парақшасы арқылы жүргізілді.

Ветеринария саласындағы ба-
сты шаралардың бірі елге үгіт насихат 
жұмысын жүргізу болып табылады. Жыл 
басынан «Бруцеллез себептері, оны-
мен күрес», «Төрт түлік» бағдарламасы, 
«Сыбайлас жемқорлыққа жол бермейік», 
«Жеке және заңды тұлғалардың вете-
ринария саласындағы міндеттері» атты 
мақалалар жергілікті «Сарқан» газеті 
беттерінде жарық көрді.                 

Аудан, облыс аумағындағы мекеме-
лерге Сарқан аудандық аумақтық инспек-
циясынан - аудандық ветстанциясына- 63, 
Жетісу облыстық аумақтық инспекциясы-
на- 36, аудан  әкімшілігіне-11,  ауылдық 
округі әкімдеріне -5,   аудандық  полиция 
бөліміне-7, басқа мекемелерге-10, Ақсу 
аудандық аумақтық  инспекциясына-1, 
барлығы 433 хат  шығысталды. 

Түскен 644 хат кірістеліп, жұмыс ба-
рысында талқыланып, орындаушылар 
тарапынан толық орындалуы қамтамасыз 
етілді.

Ветеринария саласына мемлекет 
тарапынан ұдайы қолдау көрсету тың 
бастамаларды қолдану жалғасты. 2023 
жылы Амангелді және Черкасск ауылдық 
округтеріне жаңадан модульді ветпун-
ктер салынды. Ауыл шаруашылығы 
жануарларының иелеріне арналған «Төрт 
түлік» мобильді қосымшасы әзірленді, 
бұл қосымша ауыл шаруашылығы 
жануарларының әрбір иесіне келесідей 
мүмкіндіктерді береді.

- ауыл шаруашылығы жануары иесінің 
ЖСН/БСН бойынша, құпия сөзді қолдана 
отырып немесе Мобильді азаматтар ба-
засы арқылы растау смс-кодын пайдала-
ну арқылы авторизациядан өту; 

- қажет болған жағдайда жануарлар 
туралы барлық мәліметтерді көрсете от-
ырып, ауыл шаруашылығы жануарын ал-
дын ала тіркеуді жүргізу;

-   сатып алу-сату рәсімін онлайн түрде 
жүзеге асыру;

- а/ш жануарды жеке тұтыну үшін 
союға ауыл шаруашылығы жануарла-
рын бірдейлендіру ақпараттық жүйесінен 
(АШЖБ) тіркеуден шығару;

- ауыл шаруашылығы жануарла-
рын бірдейлендіруді жүргізуге арналған 
бұйымдар (құралдар) жоғалған неме-
се зақымданған жағдайда ауыстыруды 
жүзеге асыру;

- ветеринариялық паспорт беру және 
жануарлар мен жануарлардың иелері ту-
ралы мәліметтерді АШЖБ-да түзету бой-
ынша мемлекеттік қызметтерді алу.

Бұдан басқа, қолжетімді мобильді 
қосымшаның екі модулі:

Атап айтқанда «Вет.маркет»- әр түрлі 
ветеринариялық қызметтерді алуға, оның 
ішінде ауыл шаруашылығы жануарла-
рын жалға алуға, жұптастыруға немесе 
тасымалдауға және т.б. мүмкіндік береді.

Ауыл шаруашылығы жануарларының 
етін сатуға және сатып алуға мүмкіндік 
беретін «Соғым» модулі әзірленуде. Бұл 
жаңашылдық бойынша да жан-жақты 
түсіндіру жұмыстары қолға алынуда.

Аудан экономикасының дамуының 
басты бағыттарының бірі ауыл 
шаруашылығы болса, аудан тұрғындары 
үшін мал шаруашылығының алатын орны 
орасан зор. Ауылда тұратын ағайынның 
тұрмыс жағдайының, әл-ауқатының, 
көңіл-күйінің ауаны қолындағы малына 
байланысты екені белгілі. 

Қазақстан Республикасының Прези-
денті Қасым-Жомарт Кемелұлы Тоқаев 
«Халық бірлігі және жүйелі реформалар 
ел өркендеуінің берік негізі» атты Жолда-
уында ветеринария саласын жүйелі түрде 
реформалау жөнінде Үкіметке нақты тап-
сырма берді. Ендеше тың бастамалар-
ды негізге ала отырып, бақылау және 
қадағалау жұмысын жан жақты жүргізуге 
тиіспіз.

М. КЕЛГЕНБАЕВ,
ҚР АШМ ВБжҚК  Сарқан аудандық 

аумақтық  инспекциясының басшысы.                                      

Қазіргі уақытта электр 
қуатынсыз өмір сүру мүмкін 
емес екендігі баршамызға 
мәлім. Алайда электр көздерін 
пайдалануда мұқиятсыздық 
таныту түрлі проблемаларға 
алып келеді. Соның бірі 
өртке алып келетін сымдар 
жүйесіндегі ақаулық, ал оның 
негізгі себептерінің бірі сым-
дар жүйесінің жасы.

Бірнеше жыл бұрын монтаждалған сымдар жүйесі қазіргі заман талаптары-
на сай емес. Ал электр сымдар жүйесінің тозуы қысқа тұйықталуды, нәтижесінде 
жануды тудырады. Көп жағдайда қысқа тұйықталу өрттің пайда болуының себебі 
болуы мүмкін. Егер сымдар жүйесі дұрыс жұмыс істесе, фаза мен нөл сымы ара-
сында ток арнайы қуат арқылы өтеді. Ал егер де қуат болмаса қысқа тұйықталуды 
тудырады. Үйде және өндірісте қысқа тұйықталудың пайда болуы адам өмірі мен 
денсаулығына үлкен қауіпі бар. Қысқа тұйықталудың себебі сымды оқшаулаудың 
тозуы немесе сапасының төмендігі, сымдар арасы дұрыс қосылмауы. Мұндай 
жағдайлар облысымызда көп кездеседі. Көп жағдайда тұрғындар электр жүйелерін 
жүргізетін мамандардың тоқ жүйелерін жүргізуде техника қауіпсіздігін сақтамай, 
өрескел қателік жіберетіндігін айтып жатады. Алайда мамандарды ғана кінәлі деп 
санау дұрыс емес. Өйткені әр адам өзінің өмірі үшін жауапты болады.

Қорытындылай келе, аудан тұрғындарына айтатынымыз, өрт қауіпсіздігі 
ережелерін сақтаңыз, адам өміріне қауіп төндіретін қысқа тұйықталу кезінде «101» 
немесе «112» телефон нөмірлеріне қоңырау шалыңыз.

Е.ИСАГАЛИЕВ, 
Сарқан ауданы Төтенше жағдайлар бөлімінің бас маманы, 

азаматтық қорғау капитаны.

Сымдар ж‰йесіндегі 
ақаулық

Филиал «Правительство для граж-
дан» по области Жетысу в 2023 году 
внесло поправки более чем  11 тысяч 
актов гражданского состояния. Толь-
ко в первой декаде января 2024 года 
актуализацию данных запросили 3 
тысяч человек. Чаще всего корректи-
ровку казахстанцы делают, чтобы под-
твердить состав семьи, внести сведе-
ния о своих детях. 

Напомним, с 1 января 2024 года 
по поручению Президента РК Касым-

Жомарта Токаева запущена программа «Национальный фонд – детям». Все ка-
захстанские дети в соответствии с программой ежегодно будут получать часть 
инвестиционного дохода Нацфонда. Родители, опекуны, попечители проверяют 
сведения о детях в актах гражданского состояния на портале eGov.kz.   

Актуализация сведений производится по заявлению заинтересованного лица. 
Если актовая запись имеется в информационной системе «ЗАГС», услугодатель 
вносит изменения в течение 2 рабочих дней. Если в информационной системе нет 
записей, которые могли бы стать основанием для корректировки, срок оказания 
услуги продлевается не более чем на 5 рабочих дней.

Добавим – информировать государство о составе своей семьи нужно, чтобы 
своевременно получать важные сообщения и социальные услуги. Благодаря пол-
ным и корректным базам данных у государства имеется реальная демографиче-
ская картина в целом по стране и отдельно по каждому региону. Это позволяет 
планировать развитие инфраструктуры – детских садов, школ, больниц – и раз-
рабатывать различные социальные программы. 

НАО "Государственная корпорация "Правительство для граждан" .

Обновление семейных связей и 
социальная открытость: актуализация 

актов гражданского состояния

Қазақстан Республикасының «Өсім-
діктерді қорғау туралы» Заңының 14-1 
бабына 1-ші тармағына сәйкес (Тый-
ым салынған, жарамсыз болып қалған 
пестицидтер (улы химикаттар) мен 
пестицидтердің (улы химикаттардың) 
ыдыстары зиянсыздандырылуға жата-
ды). Сол себептен барлық шаруашылық 
құрылымдары қолданыстан қалған бос 
ыдыстарды залалсыздандырулары 
міндетті. 

Осы баптың 2-ші тармағына сәйкес 
(Пестицидтерді (улы химикаттарды) 
зиянсыздандыру үшін арнаулы сақтау 
орындардың (көмінділердің) болмауы-
на байланысты  бұл жұмысты «Ақши 
агросервис» ЖШС айналысады.  
Жоғарыдағы айтылғандай барлық ша-
руа құрылымдары  осы серіктестікпен 
келісім-шартқа отыру қажет. 

Мекен жайы: Алматы облысы, Іле 

ауданы, Күрті ауылдық округі, Ақши 
ауылы, телефон (872757) 24104, ұялы: 
87051382989, Идрисова Мақпал. 

Орындалған жұмыстарды  фито-
санитарлық есептілік №5 нысанына 
сәйкес bokushbaev.r@minagri.gov.kz  
электрондық  поштаға немесе  WhatsApp  
арқылы  жіберулеріңізге болады.

Аталған талаптар орындалмаған 
жағдайда,  шаруашылық басшылары 
Қазақстан Республикасының  Әкімшілік  
Құқық бұзушылық туралы Кодексінің 
403 бабына сәйкес жауапқа тартыла-
ды. Барлық сұрақтар бойынша  2-10-
68  телефонға немесе 8 707 587 50 29  
нөмірге  хабарласуға  болады.

Р.БОКУШБАЕВ,                                        
Сарқан аудандық аумақтық 

инспекциясының өсімдіктерді қорғау 
жəне карантині жөніндегі инспекторы.             

Жарамсыз ыдыстарды жою

►101 ескертеді

S

Грипп — это острое респи-
раторное заболевание, вызван-
ное вирусом гриппа. Он пере-
дается от человека к человеку 
через капли воздуха, которые 
образуются при кашле, чихании 
или разговоре. Кроме того, ви-
рус гриппа может передаваться 
через контакт с загрязненными 
поверхностями. В связи с этим, 
когда вокруг все болеют, осо-
бенно важно соблюдать меры 
предосторожности, чтобы мини-
мизировать риск заражения.

Как не заразиться гриппом: мойте чаще руки - регулярное мытье рук теплой 
водой и мылом поможет убить вирусы, которые могут находиться на вашей коже; 
избегайте близкого контакта с больными - попросите больных носить маску и из-
бегайте общения с ними в тесных помещениях; используйте средства индивиду-
альной защиты - ношение масок и использование антисептических средств для 
рук может помочь предотвратить заражение; поддерживайте свой иммунитет - ре-
гулярные физические упражнения, здоровое питание, достаточный сон и употре-
бление витаминов помогут укрепить ваш иммунитет и уменьшить вероятность за-
ражения; проветривайте помещение - частая проветривание поможет уменьшить 
концентрацию вирусов в воздухе; избегайте прикосновений к лицу - попадание 
вируса гриппа через слизистые оболочки глаз, носа и рта является одним из основ-
ных способов заражения.

Следуя этим рекомендациям, можно снизить риск заражения гриппом, даже 
если вокруг все болеют. Профилактика и предосторожность — основные инстру-
менты для защиты от гриппа и других респираторных инфекций.

Как не заразиться гриппом, 
когда вокруг все болеют

Ботаев Ергали Нурадиловичтің атына тіркелген жерлердің: Аманбөктер 
ауылдық округі аумағында орналасқан 226 га көлемді жердің № 1510605, кадастрлық 
нөмірі 03-263-047-120 және Екіаша ауылдық округі аумағында орналасқан 102 га 
көлемді жердің № 1510604, кадастрлық нөмірі 03-263-053-527 тұрақты жер пайда-
лану құқығын беретін актілері жоғалуына байланысты  жарамсыз деп танылсын.

Умбетеев Ержан Танырбергеновичтің атына тіркелген Абай ауылы, Досжанов 
көшесі № 23 үйдің мемлекеттік актісі, техпаспорты жоғалуына байланысты жарам-
сыз деп танылсын.

Жуырда «Қызмет лайф» жо-
басы аясында көрсетілетін 

мемлекеттік қызметтер туралы тікелей 
эфир өткізіліп, Сарқан ауданы әкімі 
аппаратының басшысы Ұ.Ерденбеков ау-
дан бойынша көрсетілетін мемлекеттік 
қызметтер туралы  ақпаратымен және 
2023 жылы атқарылған жұмыстардың 
қорытындысымен бөлісті. Баяндама 
аяқталған соң желі қолданушылары өздерін толғандырып жүрген сұрақтарын қоюға 
мүмкіндік алды. Ұлан Құрманұлы тікелей эфир аясында қойылған сауалдарға бүкпесіз 
жауап беріп, ашық диалог өткізді. 

Сарқан ауданы əкімі аппаратының қызметтер мониторингі 
жəне ақпараттық технологиялар бөлімшесі.

«Ќызмет лайф» жобасы аясында

Хабарландыру 

...Ар бұйрығы – бар бұйрықтан ауыр. Егер де сол бұйрыққа құлақ аспасаң, тарпаң 
тағдырың қай тығырыққа тірерін кім білсін. Сонда не істемек? Қайда барарсың?.. 
Ойына бақытты балалық сәттермен бірге бүгінгі күннің сергелдеңі қатарласа келді. 
Қанша уақыт өтсе де ештеңе ұмытылмайды екен-ау. Жарайды, өткен – есте, 
болашақ – қиялда. Сонда бүгінгі күн қайда? Жай әншейін күйбің бе? Неге күнделікті 
өмірдің біз үшін мәні жоқ?..

Əміржан ƏЛПЕЙІСОВ, «Қашқын суыр».

***
«Адам баласы үшін иман – бақыттың бастауы» – деп жазады әлем таныған түрік 

ғалымы Фетхуллаһ Гулен. «Адамды адам ететін де, керек десеңіз сұлтан ететін 
де иман! Мұндай асылдан құр қалу – күпірлік. Күпірлік адам баласын өлексемен 
қоректенетін құзғын дәрежесіне дейін құлдыратады» – дейді тағы сол ғалым.

Кəмел ЖҮНІСТЕГІ, «Ой-толғаныстар».

***
Қыз деген әр еркекке қолын ұстата берсе, алақанның қытығы кетеді. Қытығы 

деген – ұяты. Ұят кетсе, қыз қасиетін сақтау сезімі сұйылады. Қолын жігіттерге 
қымсынбай жиі ұстатуға дәніккен бойжеткенде қызға тән нәзіктік, пәктік, сыпайылық 
жұтайды. Қылықтары дарақыланып, жүрісінен жаңылады. Оның жүрісін бір күн ши 
жасырар, бір күн туырлық жасырар. Бірақ «көп жүрген жылан да аяғын көрсетіп 
алады» дегендей, ойнақтап жүріп от басып, өкінішке ұрынады. Құдайым сондайдан 
сақтасын де! Аяқты шалыс бассаң қасың түгілі, досың да табалайды. Пенделер 
қашан да жамандыққа оңай табыла кетеді.

Зейнеп АХМЕТОВА, «Бабалар аманаты».

***
Құр оқи бергенмен ештеңе шықпайды, әлсін-әлсін ойыңды қозғап қой, пайдала-

нылмай қалған ақылды тот басады.
Ілияс ЕСЕНБЕРЛИН, «Ойлар, баяндамалар, күнделіктер, хаттар».

***
«Бүлдіршінге ертегі оқып беруге уақыт таппаған ата-ана есейген баласына 

сағаттап мораль оқуға мәжбүр болады. Бірақ ол кезде айтылған ақылы балаға ертегі 
болып естіледі» деген ащы мысқыл бар. Сондықтан балаға үйрететін құндылықты 
бес-алты жастан бастау керек.

Сейілбек МЫРЗАБАЙ, «Балалықтан даналыққа».

***
—Ердің көкірегі жүкті болмай, әйелі әулие тумайды. 
— Тақсыр, көкірегі қалайша жүкті болады? Оның хикметін ашықтай түссеңіз.
— Ер жігіт «Ұрпақ тәрбиесі не болады?» «Надандықтан қайтсек құтыламыз?», 

«Ұрпаққа не қалдырдым?» деп қайғырғанда кеудесі рухани уайыммен «жүкті» бо-
лады. Көкіректі осындай өкініш қапсын. Тәңірдің де құлынан тілейтіні — осындай 
алаң! Аң аулап, көкпар шауып, қыс бойы соғым жеп, қымыз ішкенге мәз болмаңдар. 

Санжар КЕРІМБАЙ, «Өркениетті адам».

***
Күркiреп тұрған алып империяның құлауына себепкер болған, Қазақстан 

тәуелсiздiгiне алып келген Желтоқсан көтерiлiсiнiң саяси баға ала алмай келе 
жатқандығы өкiнiштi. Бүкiл әлем Желтоқсан көтерiлiсiне қанды шеңгелдi КСРО 
империясын құлатқаны үшiн бас иедi. Бiрақ өз елiнде желтоқсандықтар мен оның 
қаһармандары әлi елеусiз.

Есенгүл КƏПҚЫЗЫ, «Ой түбінде жатқан сөз».

***
Адамның заңды меншігі көп, бірақ нағыз өзіне тиесілі ешкім қол сұға алмайтын 

жекеменшігі – ойы мен сөзі.
Жақау ДƏУРЕНБЕКОВ, «Ойдауа».

***
Менің жазғандарымның бәрі алтын да емес, күміс те емес – жазғандарымды 

ақтап, түсініп оқыңдар, қарақтарым. Қатемді түзетуге асықпаңдар. Мен өмір 
сүрген заман мен сендер өмір сүрген дәуірдің айырмасы – жер мен көктей. Заман 
қайталанбайды. Дұрыс ұғымды құдай әркімге берген емес, сол себепті абайлап 
оқыңдар деген ескертпем осыдан шығады. «Алжыған шал» деп айту оп-оңай. Сөз 
арасы, ой арасы, өмір арасы түсінуге киын нәрсе. «Абайлаңдар, абайлаңдар» деп 
айтарымның маңдайалды себебі сол, қарақтарым!

Бауыржан МОМЫШҰЛЫ, «Айтылмаған ақиқат».

Жаќсылардан жан азыѓы

Су ағзадағы бүкіл тіршілік әрекетін 
реттеп отырады. Ол газ тәрізді, сұйық 
және қатты заттарды ерітуші болып 
табылады, сондай-ақ зат алмасу, 
ас қорыту жүйелерінің жұмысына 
қатысады. Сапалы ауыз су мөлдір, 
иіссіз және жағымды дәмді болуы 
керек. Сапасыз судың салдарынан 
адамдар холера, гепатит, дизентерия 
т.б жұқпалы аурулармен жиі ауырады. 
Сарқан ауданында ауыз су ашык су 

көздерінен алынады. Сарқан халқы үшін ауыз судың маңызы өте зор. Ауыз судың са-
пасын қадағалап адам организміне зиянын болдырмау мақсатында Сарқан аудандық 
санитариялық-эпидемиологиялық бақылау басқармасы нормативтік құжаттарды 
басшылыққа алып, жұмыс жасауда. Ауданымызды орталықтандырылған ауыз су-
мен қамтамасыз ету қызметін «Сарқан су құбыры -ШЖҚ МКК» өндірістік бөлімшесі 
атқарады. Сонымен қатар басқармамен аудандағы ауыз судың сапасына мониторинг 
жүргізіліп, зерттеуге ауыз су сынамалары алынып, тексеріліп отырады.

Ауданымыздағы орталықтандырылған ауыз су жүйелеріне ағымдағы жылдың 
көктемі күшейтілген хлормен залалсыздандыру жұмыстары жүргізіледі. Ал күзгі 
күшейтілген хлормен жуу залалсыздандыру жұмыстары қыркүйек айына жоспарланған. 
Басқарма тарапынан аудан  тұрғындарының сапалы ауыз сумен қамтамасыз етілуіне, 
ауыз су арқылы тарайтын жұқпалы аурулардың алдын алу мақсатында іс-шаралар 
жүргізуі жалғасын таба береді.

Д.ОРДАБАЕВ,
Сарқан  аудандық  СЭББ жетекші маманы. 

Сапалы ауыз су – 
денсаулықтың кепілі


